
EL SANTO EVANGELIO SEGUN
SAN JUAN

La Palabra de Dios hecha hombre

1 Nemoopuna canitugayupi Dio Macu, Dio
Ye Quetire Cabuios Majuu cawamecucu. Ati
yepare Dio cu cdtiparo jugoye cdanitugayupi.
Dio mena caiupi Dio Ye Quetire Cabuiou
Majuu cawamecuca. Cu quena Diona cafupi.
2 Nemoopuna Dio mena cénicdafiupi. 3 Dio cu
Macu mena nipetirijere cajupi. Ati yepapure
nipetirije ca mena cu cataje jeto 4. Dio Ye Quetire
Cabuios Majuu cawamecuca cua camamata ati
yepa macaje maniboro. 4 Catiriquere cajou ami
Dio Macu. To bairo aniri ati yepa macanare na
cajila bujubojaure bairo dmi Dio Macu, cariape
macajere camajare na ifiou. Cariape macaje
na majiato ii to bairo cabaiwi Dio Macu, Dio Ye
Quetire Cabuiou Majuu cawamecucua maca. > Atie
jia bujuriquere bairije a Dio ye quetire buiorique,
canaitiaropure bairo canare, Diore camajiquénare.
Cu Pacu yere ifioogu caejayupi Dio Macu. To bairi
canaitiarije jia bujuriquere to cayaa majiquétore
bairona neto majiquée caroorije ataje Dio ye
quetire buiorique macare.

6 Dio ca]ooyupl Juan cawamecucure cu ye que-
tire cabuio jugoyeyepaure. 7 Dio Macu, ati yepa
macanare cajia bujubojaure bairo cdce majuu
cu Caatipere cabuio jugoyeyeyupi Juan. Camaja
Dio Macure na nucubugoato 1i to bairo cabuio

jugoyeyeyupi. 8 Juan ati yepa macanare cajia bu-
jubojaure bairona cdca majuu mee cafnupi. Cajia
bujubojaure bairo cdce majuu macare, Dio Macu
majuu cu caatipe macare cabuio jugoyeyei cafupi
Juan. 9 Ati yepa macana nipetirdre Dio ye quetire
caroaro buiou acé caejayupi Dio Macu, cajia bu-
jubojaure bairo caca majuu.

10 Dio Macu ati yepapu caejayupi, Dio cu clniere
ifiow acé. Dio mena ati yepare catacu Cu Canibato
quena ati yepa macana maca cére, “Cana ami,” cu
cal tuju majiquéma ati yepapu cu caejaro. 11 Cu cata
yepa macana tupu cu caejabato quena cu yara cu
cabooquéma. 12 Jicaard maca cére canucubugowa.
To bairo céire na canucubugoro Dio punaa cu yara
majuu na cani rotiwi, “Ja mena caroaro afa,” cére
caird macare. 13 Camaja punaa cutajere bairo
aniquéema Dio punaa maca. Camaja na cataje
mena na caboorije mena punaa catima. Dio
punaa maca cu jugori jeto ce punaa cina ama.

14 To bairi Dio Macu, Dio Ye Quetire Cabuiou
Majuu maca ati yepapu cabuiayupi. Camajocu
macure bairona buiari, ja mena cadmi. Camajare
camai netocdawi. Nipetirije ca cabuiorijere cari-
ape jeto caiwi. Cu cataje quena cariape jeto cami.
Dio Macue majuu jicauna ami. To bairi cu Pacure
bairona dmi. To bairo caroaro majuu cu caniere,
cu catutuarije mena cu cataje quenare ja catujuwu.
15Juan maca Dio Macu ye quetire buiou ocdo bairo
caiwl:

—Anina dmi mujaare yu cal buiorica. Ocdo
bairo yu cai buiowus: “Caberopu jicaw atigumi.
Nemoopuna cdnicOafiupi. To bairi yu netoro cani
majus dmi. Cu rugaro cdce majuu yu a,” caiwi Juan.

16 Mani nipetirdre camai tuju netofiupi Jesu-
cristo. To bairi cafiuu netorijere manire cajooyupi.
17 Moisé tirumupu macacu Dio cu carotirijere ca-
jooyupi. Jesucristo maca mani mai tujuri cae-
jayupi, cariape macaje buiori. 18 Jicau maca
Diore catyjurica maami. Ca Macu jicauna ca mena
caninucus maca cu Pacure mani camajiro cdjupi.

Juan el Bautista habla en favor de Jesucristo
(Mt 3.11-12; Mr 1.7-8; L¢ 3.15-17)

19Terusalén macana judio maja sacerdote maja
upardre, aperd levita poa macanare Juan tupu cu
jenifiarotird na cajooyupa. To bairina cajooricard
Juan tupu ejara:

—¢Namu majuu mu ti mua? cu cai jenifiawa.

20 Cariapena na cai yuwi Juan:

—Yua Dio cu cajoorice anibaca quena cu
cabejerica majuu mee yu . Cristo mee yu a.

21To bairo na cu cairo cu cai jenifianemowa:

—¢To roque famu majuu mu ati? ¢Tiremupu
macace Dio ye queti buiori majocu Elias
cawamecuaca catunu catirica mee mu ati? cu cai
jenifiawa.

—Yu aniquée, na cal yawi Juan.

To bairo cu cairo cu cal jenifianemowad tunu:

—¢Dioyere buiori majocu jicau atigumi na cairicu
mee mu ati? cu cal jenifiawad.

—Yu aniquée, na caiwi Juan.

22To bairo cu cairo apira:

—To roque ¢Nama Ucu ma]uu mu ati? Jare ca-
jenifia jooricardre mu cayurijere ja cabuio maji-
parore bairo jare buioya. i Ma majuu fiamu yu 8 mu
tugoofiati? cu cal jenifiawa.

23To bairo na cairo ocdo bairo na cal yuwi Juan:

—Tirumupue macace Dio ye quetire buio
jugoyeyeri majocu Isala cawamecucu ocOo bairo
caifiupi:  “Jicas cayucst manops, camaja nha
cdniquétopu caawajanucu tefiau anigemi,” cu
cairica yu 4. OcOo bairo caifiupi Isala: “ ‘Mani
Ypau cu caatiparo jugoye caroaro quenoo yuuya.
Cariape cdni wd caroa wd muja catore bairo
quenoo yuuya muja yerire,” cali anigumi,” caifiupi
Isaia. Cu cairicarore bairona cabaii yu a.

24 Judre cajenifiaricard fariseo maja mena
cabuerd na cajooricard cama. 25 Qcdo bairo cu
cail jenifianemowa tunu:

—Baiyupa, “Dio cu cabejerica Cristo mee yu &,”
mu 1. “Elias 8nacu catunu catirica mee yu a,” mu1. “
‘Jicau Dio ye quetire buiori majocs majuu atigami,’
na cairica mee yu 4,” mu 1. ¢(Nope 1i camajare na
mu bautisati, “Na mee yu 4,” Tbaca quena? cu cal
jenifiawa.

26 To bairo cére na cai jenifiaro:

—Yubautisanucu ocomena. Apeimaca dmijicau
muja watoapure muja camajiquécua. 27 Cu maca
yu bero buio tefiagumi. Yu bero anibacu quena
yu netoro majuu cacu ami. Ca paabojari majocure
bairo cdca maca yu a. Cafiuu netou ami, na caiwi
Juan.

28 Tie to bairije cabaiwa Betdbara
cawamecutops, Jordan cawamecuti ya ape nugoa
tu maca. Topu camajare cabautisawi Juan.

Jestus, el Cordero de Dios

29 Cabero ape rumu maca cu tupu Jesu cu caejaro
catujuwi Juan. Cére tujus ocOo bairo caiwi topu
Canare:

—iTujuya! Cuna dmi Dio cu cajoorica. Oveja
waibucu cawimaure na cajia joe buje mugoure
bairo caca d@mi. Cajugoye macana judio maja
na caroorijere rerd ja da ird oveja cawimaure
jia, cajoe buje mugo joonucufiupa Diore. Tie na
catinucuriquere bairona ami ani. C&a ati yepa
macana nipetird rooro na catinucurijere majiriobo-
jagumi. 30 Cajugoye mujaare buiou ocBo bairo
mujaare yu cai buiowu: “Caberopu jicau atigumi.
Nemoopuna cénicOafiupi. To bairi yu netoro cécu
dmi,” yu calwwy, caiwi Juan. 31 —Cu tujuu, “Cuna
dmi,” ca yu cal majiquépu. Majiquetibace quena
Israel macana cére na majiato Ii oco mena na yu
cabautisau apt.

32°Cénu Espiritu Santo buare bairo cabauu rui
ati, ani Jesu buipu eja peawl. 33 Nemoo to bairo
cabaiire yu majiquéps. To jugoyepa Dio oco mena
yure cabautisa rotii ocdo bairo yu caiwi: “Espiritu
Santo rui ati, jicau ca buire cu caeja pearo mu
tujugu. To bairo cabairo tujuu, ‘Camajare Espiritu
Santore cajou ami,’” mu 1 majigs,” yu caiwi Dio.
34 Atie cajugoye Dio yure cu cairicarore bairona
cabairije tujuu cére yu twju majiwa. To bairi
mujaare yu buio. Cuna dmi Dio Macw, cal buiowi
Juan camajare.

Los primeros discipulos de Jesus

35 Cabero ape rumu cu cabautisanucuropuna
cdmi Juan tunu. Ja pugard ys, André quena Juan

buerd ja cdmu. 36 Ca mena ja céno Jesu jare cu
caneto aato tujuri ocdo bairo caiwi Juan:

—iTujuya! Jiina dmi Dio cu cajooricu. Ati yepa
macana rooro na cdtiere carei atacu ami jiia, caiwi
Juan.

37 To bairo cu cairijere apira Jesu macare cu ja
caujacoapu Judre cawjabatana yua. 38 To bairo ja
cabairo Jesu ja caamojore tujuwi cu bero ja cauja
adnare,

—¢Neere boord yure muja uja ati? ja caijenifiawl.

To bairo jare cu cal jenifiaro:

—¢Noopu mu Cani paw to ati? cére ja cal jenifia
YHWH.

39 —Aduja. Mujaare yu ifioopa, jd caiwl Jesu yua.

To bairo cu cairo cu mena ja cdadpu. Canaiori pau
cano topu ce mena ja cani naiocoaps.

40Yu mena Jesure causjau Simon Pedro bai André
cawamecucu cdmi. 41 To bairi cu jugoca Simdre
nemoona camacas adcoami André. Cu bugau ocdo
bairo cu caiwl:

—NMesiare ja bugaww.

Mesia Cristo Dio cu cabejericu ati yepapure cu
cajooricu igaro 1.

42 André Simore cu capii ejawi Jesu tupu. To bairi
Jesu maca cére tujuri ocdo bairo cu caiwi:

—Simo6n mu &, Jondas macu. Cabero Cefa mu
wamecutigu. Cefa Pedro o, &étaa igaro 1.

Jesus llama a Felipe y a Natanael
43 Cabero macd rumu maca Jesu Galileapu
adgu cami. Topu cu cdadparo jugoye Felipe
cawamecucure buga ejari ocdo bairo cu caiwi:
—]Jita yu mena.

44 Felipe Betsaida cawamecuti maca macacu
cdmi. Pedro quena cu bai André mena ti maca
macanana cama. 45 Felipere, “Jitd,” Jesu cu cairo
apiri Natanaere cu capii admi. Natanael tupu ejau
ocdo bairo cu caiwi:

—Dio cu cajoure jd bugawu, Moisé cu caucar-
ica pluropu cu caucaricurena. Dio ye quetire
buiori maja quena cérena cal ucayupa. Jesuna
dmi na caucaricua, José macuna Nasaré macacuy,
caiwi Felipe. Nemoona, “José macu dcumi,” cal
tugoofiabami Felipe.

46 Natanael maca cu caiwi:

¢Mu catugoofiaro Nasarépure caroard na nicuti?
cu caiwl.

To bairo cu cairo:

—]Jita, mani tujuto, cu cal yuwi Felipe.

47 Cabero Natanael cu cdatd tujuri ocdo bairo
caiwi Jesu:

—Ani Israel macacu, caitorique maca majuu ami.

48 To bairo Jesu cu cairo apii ocdo bairo cu cal
jenifiawi Natanael:

—¢Dope bairi yu mu majiti?

To bairo cu cal jenifiaro Jesu ocdo bairo cu cal
yawi:

—Felipe mure cu capiparo jugoye mu yu
tujutugawu, higuera cawamecutii €oro mu cano.

49 To bairo cu cairo Natanael maca cu caiwi:

—Dio Macuna mu aca mua. Israel macana Ypau
majuu mu acu.

50To bairo cu cairo ocBo bairo cu caiwi Jesu:

—“Higuera yucu oropu mu dmu,” Mu yu cairijere
apii, “Dio Macuena mu dcu,” ¢yure mu I nucubugoti?
Caberopu atie netoro caroa ati ifioorica wamerire

mu tujugue. 51 Cariape mu yu 1. Caberopus umurecoo
caparo muja tujugard. To bairo caparo yu tupu angel
maja rui atinucu, na cawamu adnucurijere muja
tujugard. Camaja tupuw Dio cu cajoorica yu Cdno
maca to bairo yure muja tujugara.

2

Un boda en Cand de Galilea

1 Itia rumu Felipere, Natanaere Jesu cu
capiricaro bero Galilea yepapu Cana cawamecuti
macaps jicas to macace cawamo jiawi. To bairi
boje rumu camda. Jesu paco quena cdmo ti boje
rumu cdno. 2 Jesu quenare, jare ca buerd quenare
ja capiwad. 3 Boje rumu na cato na caetirije uje oco
capeticoaps. Capetiro tujuo ocdo bairo caiwd Jesu
paco co Macu Jesure:

—Macu, bje oco etirique peticoapu.

4 To bairo co cairo oc6o bairo co caiwi Jesu cu
pacore:

—~Caaco, ¢nope 1o ya mu buioti yu macare? Yu
Pacu yure cu caclirique yu ati rotiquéemi mai, co
caiwl Jesu cu pacore.

5 To bairo cu caibato quena co maca ti wii
macana catia coterdre ocdo bairo na caiwo0:

—Maujaare cu carotipe nipetiro caroaro ja.

® Topu seis joturi fita mena na cata joturi camu.
Judio maja caroorije ja cdtajere rerd ja aa I ma-
jlora na caoco pio janucuri joturi cdmu. Veinte o
treinta galones cdo cajafiari ruri capaca ruri camu
to clnacd jotuna. 7 To bairi Jesu ti wii macana catia
coterdre ocOo bairo na caiwi:

—Atie joturire oco pio jafa.

To bairo na cu cairore bairona cdmad. Capio jawa
tiruricaroaro jiraropu. 8 To bairo na cati yaparoro
ocdo bairo na caiwi Jesu:

—Petoacd waa ne adnaja boje rumu cajugo acu
tupu.

“Jaw,” Ird cane adma.

9 Ti boje rumu cajugo acu, “Jesu cu cajefioorije
dno,” cal majiquémi. Topwu catia coterd jeto oco
Canajere ©je 0CO Jesu cu cajefioorijere camajiwd. To
bairi ti boje rumu cajugo acu tiere etiflari cawamo
jlaure cu pijo, ocdo bairo cu caiwi:

10 —Nipetird uje ocore catiard caroa macare tia
jegonucuma. Ati maja cawatoa canie macare tia
jagoyupa manire. Pairo etiricaro bero cawatoa
macajere catia bui peope nibapa. Caroa macare
mu tia jugo rotiquéjupa mua, caiwi.

11 Jesu atiere Galilea cawamecutopu Cand
cawamecutl macapu cati ifioowl. Tiere acu topu
nemoona cu cati majirije mena cati ifioo jugowl.
Tiere cu cato tujurd ja cu buerd, “Dio cu cajouna
ami,” cére ja cal nucubugows.

12 Cabairo bero Jesu Capernaum cawamecuti
macapsu cdadmi. Ca paco, ca baird ca mena caadma.
Ja quena cu buerd quena ja cdadpu. Ti macapure
capee rumuriaca mee ja camu.

Jesus purifica el templo
(Mt21.12-13; Mr 11.15-18; Lc 19.45-46)
13]udio maja na boje rumu pascua na cairi ramu
jugoyeacd Jerusalépu cdaami Jesu. 14 Jerusalépu
ejau Dio wiipu cajda aami. Ti wiipure waibucurd
joori cawapatardre na catujuwl. Wecuare, ove-
jare, buaare camaja na cajia joe buje mugoparare

jooricawapatawd. Aperd quena topu caruiwd ape
yepari macaje niyeru wajoari cawapatara. 15 To
bairo na cato tujuu Jesu yuta miji wéri mena caque-
noowi baperica wére. Ti wé mena waibucurd
cajoorare na cabape acu buucdawi. Niyeru cawa-
joari maja na ye niyeru cuirire cama bate recdawi.
Na ye cajawori quenare catu ne roca clicOawl.
16 Buaare cajoo wapatardre ocdo bairo na caiwi:

—Ati majare na jee buti aanaja. Yu Pacu ya wiire
apeye joorica wii atiqueticOafia.

17 To bairo cu cato tujurd tirumupu macacu
David, cu caucariquere ja catugoofiaws. Oco
bairo caucayupi David: “Dio, mu ya wiire ya mai
neto.”

18Judio maja upard to bairo cajoo wapatarare cu
care buuro tujurd ocfo bairo cu cal jenifiawa:

—¢Namu mure cu carotiro apeye ati wiipa cajoo
wapata dnare na mu acu buuti? “Dio yu cu carotiro
na yw acu buu,” mu caiata cu camajirije mena tuju
acuarica wamere ja ati ifioofia, caiwa Jesure.

19To bairo na cairo oc8o bairo na cai yuwi Jesu:

—Ati wiire rocacfafia. Muja carocaro bero itia
remuna yu ati quenoogu ati wiire tunu, na cai yuwi
Jesu.

20 To bairo cu cairo upard cu caiwd tunu:

—Ati majifia maa. Ati wiire dna yoaro majuu
cuarenta y seis cumari capaawd. ¢Mu maca itia
remuna mu wajoa nuco ocabutibocuti mua?

217Jesu ti wiire 1i, cu majuuna cu rupaus macare
1 buio majiou calbami. 22 Cére na cajiaricaro bero
catunu catiipu cu cano cu buera cu cabuioriquere
jd catugoofia majiwua.  Tiere tugoofarda, “Cu

cabuioriquere cariapena caifiupi,” ja cal
nucubugows. To bairi Dio ye quetire cabuiori
maja tirsmups macana Jesu cu cabaipere na
cauca jugoyeyerique quenare, “Cariape caifiupa,”
ja cai nucubugows yua.

Jesus conoce a todos

23 Capaard Jerusalépu Pascua boje rumu cano
canefaporicard Dio cu camajirije mena Jesu cu
cati ifloorijere tujurd, “Dio cu cajoorice dcumi,”
cu cal tugoofla nucubugowd Jesure yua. 24 Na
catugoofarijere catuju maji peocdawl Jesu. To
bairi, “Yure caapiwjard ama,” caiquémi. 25 Apera
ce na cabuioquetibato quena ce majuu na
catugoofarijere camaji peocdawi.

3

Jesusy Nicodemo

1Jicau fariseo na caird mena macaca Nicodemo
cawamecucu cdmi. Ca quena judio majare carotira
mena macacu cdmi. 2 To bairi jica flami Jesure
jenifiagu cu tupu caejawi. Ejauw ocOo bairo cu caiwi
Jesure:

—Mau mena dcumi Dio. To bairi apeyere mu
ati ifioo majii cu tutuarique jugori. Mu cati
ifioonucurijere tujurd, “Camajare ca buioato ii mure
cajooyupi Dio,” ja 1 maji, caiwi Nicodemo Jesure.

3 To bairo cu cairo ocdo bairo cu caiwi Jesu:

—~Cariapena mu ya 1. NoO cicat nemoopu
cu cabuia jugoricarore bairona cua cabuianemo-
quépata Ypau Dio cu cdnopu ad majiquetigumi, cu
caiwi Jesu.

4To bairo cu cairo Nicodemo cu cal jenifiaw:

—Mani cabucuaro bero dope bairo mani paco
ya parops mani buianemo majiquéna. Mani pa-
copure mani buia bapoo majiquéna, Jesure cu
caiwi Nicodemo.

5 —Cariapena mu yu igu, cu caiwi Jesu. —
Noo cicu Ucu Ypau Dio cu cdnopu adgu Espiritu
Santo mena, oco mena cabuianemope a. To bairo
cabuianemoquetace maca Hpau Dio cu cdnopu ad
majiquetigumi. 6 Camaja na capunaacuna na
punaana dma. Dio punaa maca dma Espiritu Santo
napure cu cdni ejarije jugori yua. 7 To bairi ca-
maja nemoopu na cabuia jugoricarore bairona
cabuianemope a yu cairijere apil tugoofla maw-
ijjiaqueticGafia. 8 Espiritu Santo camajapure cu
cani ejarijere mu yu buio, cabuianemope a mure
1 buiou. Espiritu Santo mena cabuiard nipetira
winore bairona dma. Na yeri macajere mani
tujuquée. WIno quenare mani catujuquétie noo
cabooro buju papu tuuro. ¢{Noo macaje to ajupari?
mani1majiquée. Topu adto 4a mani 1 majiquée tie
quenare, caiwi Jesu.

9 To bairo cu cairo Nicodemo cu cal jenifiawi
tunu:

—¢Dope bairo Espiritu Santo mena buiarique to
anicuti?

100cdo bairo cu cal yuwi Jesu:

—¢lIsrael macanare Dio yere cabuei anibacu
quena tiere mu majiquéeti? 11 Cariapena mu
yu Igu. Yu, yu Pace Dio mena j@ camajirijere,
ja catajuriquere mujaare ja cabuiobapu. Muja
apiwjaqueée. 12 Ati yepa macajere yu cabuioro muja
api nucubugoquée. To bairi smurecoo macaje

Dio yere yu cabuioata roquere yure muja api
nucubugoqueti majuucdabord.

13 ’Jicas maca camajoca uwmurecoopure
cawamufiay adtaca maami. Yua jicauna
wmurecoopw Canacu yu carui apé. Yua camaja
tupa Dio cu cajoorice smurecoopu Cdnacue majuu
yu d. To bairi smurecoo macaje Dio yere yu maji.

14°Tirumupu yuce camanopua Moisé afiare bairo
cabauu cu cawericure yucupa Cua canucoflupi.

Moisé afia cu cawericure cu catatore bairona
camaja yucupu yu nucogardma yu quenare. 15 To

bairi nipetird yure caapi nucubugora caroora ya
paupu adquetigardma. Anicda aninucugardma Dio
tupure, caiwi Jesu Nicodemore yua.

Elamor de Dios para el mundo

16 'Dio ati yepa macanare seeto maii cu
Macu jicauna cadcure cu cajooyupi. To bairo
ca Cdto noa una cu Macure canucubugora
yajiquetigardma popiye tamuorica paupure. Cu
mena anic6a aninucugarama. 17 Dio ati yepa
macanare cu popiyeyeato 1i mee cajooyupi
ca Macure. Nare yu netoogu Ii cu cajooyupi
Dio cu Macure ati yepapure. 18 Cu Macure
canucubugordre na popiyeyequetigami Dio. Cu
Macu jicasna cdcure canucubugoquéna macare,
“Yu capopiyeyepard dma,” caitugayupi Dio mere.
19 Care canucubugoquéna cu capopiyeyepara
anitugama. OcbGo bairo a: Jesucristo jia
bujuricarore bairo cicu cu caato ca cabooquéjupa
camaja. Rooro Aataje macare boo netobana
canaitiaropu cénare bairo catuayupa. 20 Nipetird
caroorije cadna Dio Maca mena anigaquéema,

caroorije ja cdtinucurijere tujooquécumi Ird.
Cs mena macana anigaquéema, caroorije na
catinucurijere maird. 21 Dio cu cabooro caroaro
cdna maca Cs¢ mmena macana anigama, na
catinucurije cayajioquéna aniri. Dio cu catujoorije
macare cana aniri boboquéema. To bairi baujaro
atinucuma.

Juan el Bautista vuelve a hablar de Jests

22 Nicodemo Jesu mena cu cawadapeniro
bero Judea cawamecutopu cu buerdre ja cajugo
admi Jesu. Topure camajare ja cabautisaww.
Yoabujaroaca ja cdmu. 2324 Juan, bautisari
majocure presopw Cu na cajooparo jugoye cCu
quena bautisas cami Salim cawamecuto, Enon
cawamecuti majuuri paupu. Topu pairo oco
cdmua. To bairi camaja cu tupu bautisa rotira
anaa caejawa Juan tupu.

25 To bairo cu cabautisa ani pau jica rumu Juan
cu cabuiorijere caapiwjard apera judio maja yere
catinucurd mena caame wada netowa. Caroorije ja
cataje coje rerd ja da ird na catinucurije unie caame
Twada netowa.

26 To bairo cabairo bero Juan buera ocdo bairo
cu calwa:

—]Jare cabuei, tirumubujaaca Jordan i nugoapu
mu mena jicaw, jare mu cabuioricus yucura ca buera
camajare na bautisara damana quena. Nipetird cu
gjanucuma cére, ca caiwd Judre, Jesu cu caniere cu 1
buiora.

27To bairo na cairo ocdo bairo na cal yuwi Juan:

—Dio Cu carotiquépata camaja Cu
wjaquetibordma. 28 Mujaare yu cabuioriquere
muja caapitugawsa. “Yuwa Dio cu cabejericu Cristo

mee yu 4,” mujaare yu caiwu. Cu jugoye cu €ajoo
jugoricu yu a yua. 29 Ocdo bairo maca a: Jicau cu
nuemore Ca canero ca yao majuu dcomo. Ca mena
macacu COre cu canero tujus warifiuunemoumi.
Jesu jicau canumo nericure bairona dmi. Camaja
cére caujard ca numo cu canericore bairona ama.
To bairi ys, ca mena macacu camaja cére na
cagjaro tujus yu warifiuunemo. 30 Cu maca yu
netoro cdce ani nutuagemi Jesu. Ya maca cawatoa
macacu yu anicagu, caiwi Juan cu buerdre.

Elqueviene de arriba

31Jesu umurecoopu cdatdcu nipetird netoro ami.
Ati yepa macana ati yepa macajere buioma.
32 Ymurecoopu cdatdca maca nipetird netoro cacu
dmi. Ymurecoopu cu catujuriquere, cu caapirique
quenare buiomi. Cariape cu cabuiorije to canibato
quena cu apisjaquéema camaja. 33 Jicaard cére
caapiujara dma baird pwua. To bairi cére caapiujara
aniri, “Cariape buiomi,” T majima. 34 Jesucristo
Dio cu cajoorice aniri Dio cu cabuio rotirijere
cabuios @mi. Dio cu Espiritu Santore tutuaro cére
cu cajooro to bairo dami. 35 Cu Macure mairi,
“Nipetirijere carotii mu anicOags,” cu calfiupi
Dio. 36 Cu Macure canucubugord caticda aninu-
cugardma. Cére canucubugoquéna maca caticOa
aniquetigardma. Seeto na popiyeyegumi Dio to
bairo cu Macure canucubugoquénare.

4

Jestusy la mujer de Samaria
13 Capdard camaja Jesure cawjawd. Juan
cabautisari majocat netoro Jesu buerd maca

camajare ja cabautisaws. Jesu ct majuu na
cabautisaquémi. Capdard cére na cawjarijere, na
cu cabautisarijere caqueti apiyupa fariseo maja.
Tie quetire apiyupara ii, cdadcoami Jesu Judeapu
canacu Galileapu.

4 Topu adcu Samaria yepapu caneto admi. S5 Ti
yepapure Sicar cawamecuti macapu caejawi. Ti
maca tupu Jacobo tiramupu macacu ca macu Josére
cu cajoorica yepa camu. % Topu oco waarica ope
Jacobo cu cayejearica ope cdmu. Jesu topu neto
adcu canifiacoami. To bairi paaribota céno ti ope
tupu cayerija ejawl.

7-8 Topu cu caruiri pauw ugariquere wapayera
adna macapu ja cdadpu. Ja cawapayera aato jicao
cdromio Samaria macaco 0co wao aco caejayupo ti
opepure. Topu co caejaro tujuu:

—Oco yu tiafia, co caifiupu Jesu.

9 Co maca ocdo bairo cu caifiupo:

—¢Nope Ii mua Judio majocu anibacu quena yure
Samaria macacore yure mu 0CO jeniti? cu caifiupo.

Ti yuteapure judio maja Samaria macana mena
caame tuju teebujanucuwa. Tie jugori to bairo cu
caifiupo Jesure. 10 To bairi Jesu co caifiupu:

—Dio camajare cu cajoorijere mua majiquée mua,
co caifiupu Jesu. —Yu quenare mu majiquée. Yure
mu camajiata roquere yu macare ocore yure mu
jeniborico. Tiere yure mu cajeniata yu maca ca-
caticha aninucupere cajoorije ocore mure yu joo-
boricu.

11To bairo cu cairo co maca cu cainemofiupo tunu:

—:;Nee mena ocore mu waa nebocuti? Ati ope
pupeapu majuu anicda. ¢Noopw cacaticda aninucu-
pere cajoorije ocore mu bugabocuti mua? 12 Mani

fiicu Jacobo ati ope macajere caetinucufiafiupi.
Ca punaa, cu yara cu nuricara quena caetinu-
cufiafiupa. Ati opere manire caclifiupi céa. ¢Mu
maca cu netoro cacu mu ati? cua caliiupo.

13 0cdo bairo co cal yayupu Jesu:

—Nipetird ati ope macaje ocore caetird oco
etigac0a aninucugarama. 14 Yu cajoorije macare
caetird oco etinemogaquetigardma. Yepapure
oco cabuticda ani opere bairona na anigaro
warifiuurique na yeripure. Tie jugori caticOa anin-
ucugardma, Co caliiupu Jesu.

15 —To roquere tie ocore yu jooya. Yure mu
cajooro yu oco etiga nemoquetigo. To bairi ati
opepure 0co waago yu atiquetinucugo yua, calfiupo.

16Jesu co caifiupu:

—Mu manapure cu pioja.

17 To bairo cu cairo co maca ocdo bairo cu cai
yuyupo:

—Camanapu maco yu d yua.

Jesu co calfiups tunu:

—Camanapu maco yu a To cariapena mu 1. 18]Jica
wamo Cdnacdu Imena camanapsu cutifiarico mu ani-
bapa. Yucuacd mu cacugou mu manapu Imajuu me
dmi. To bairi cariapena mu cairije a.

19 To bairo cu cairo apio ocdo bairo cu caifiupo
Jesure:

—Dio ye quetire buiori majoca mu dcu. 20 To
bairi ja ficu jda Samaria macana icu éitaupu Diore
cati nucaubugonucufiupa. Mujaa judio maja maca,
“Jerusal@pu Diore cu cati nucubugonucupe a,” muja
Inucu, cu calfiupo.

21To bairo co cairo ocdo bairo co caifiupu Jesu:

—Yu cairijere apiya. Cabero icu ataupu
adquetibana quena, ]erusalépa adquetibana quena
mani Pacs Diore muja ati nucubugogara. 22 Mujaa
Samaria macana muja cati nucubugorijere
caroaro muja majiquée. J& roque ja cati
nucubugonucurijere ja@ maji.  Ocbdo bairo a:
Camajare caroorijere na canetoobojapau
judio majoct anigumi. 23 Mani Pacu Diore 4ti
nucubugorica yutea majuu ejagaro. Mere ti
yutea anituga. Camaja Diore na yeripu jeto ati
nucubugogardma. To bairona na yeripu caroaro
céire cati nucubugordre boomi Dio. 24 Dio catujuya
macu dmi. Cére cati nucubugord na yerips jeto cu
cati nucubugopara ama, co caifiupu Jesu.

25To bairo cu cairo ocdo bairo cu caifiupo:

—Yu maji. Dio cu cajou Mesia o Cristo
cawamecucu atigumi. Ejau ca majuuna
nipetirijere mani buiogumi, caifiupo.

26 To bairo co cairo Jesu co cal majiofiupu:

—Yuna ms mena cawadapeniina Dio cu ca-
jooricuna yu 4, co calfiupu Jesu.

27 To bairo na cawadapeniri pauna caugarique
wapayera aatana Jesu tupu jad catunu ejaww.
Ejard ja catuju acuwacoapws Jesu ciromio mena cu
cawadapeniro tujurd. Jicaw maca ¢fie uniere co
booti? o ¢fie uniere co mena mu wadapeniti? ja
cal jeniflaquépu.

28 To bairi cdromio ja cdato tujuo co oco waarica
joture tona ropocda, macapu caadcoamo. Topu ejao
camajare cabuioyupo:

29 —Muja quena tujura aja. Jo jicaw dmi dope
bairo yu cabairiquere camaji peocdas. Dio cu
cajooricena acumi.

30To bairo co cal buioro apira Jesu tupu cdajupa.
31 To bairo na caati pau Jesure ugariquere ca nu-
gara ja catibapu. 32 To bairi ja caiwi:

—UYgarique yu cacugorijere muja majiquéna.

33To bairo cu cairo apird ca buera:

—¢Aperd mere cu ugariquere na nu tugayupari?
ja caame I jenifiaws.

34Jesu ocOo bairo ja caiwi:

—Dio yure cajoowi. Cu caboorijere acu yu
da. Cu cati rotiriquere ati peou caugaure bairo
yu tugoofia. 35 Oclo bairo yure muja 1. Ba-
pari cdnacdu muipua ruja oterique carica cutiparo
jugoye. Yu maca yu catujuata mere cajeepe
d. To bairo mujaare buios, camaja na cabair-
ijere mujaare 1i ya 1. Yu cabuiorije na caapi
nucubugoparo petoacd ruja. 36 Oterique ricare
jeeri maja na paarique wapa wapatarama. Nare
bairona camaja yure na caapi nucubugoro cdna
una quenare na ys wapa joogua. Aperd na cabuior-
ijere api nucubugori bero na quena caticda anin-
ucugardma. To bairi nemoopu cabuio jugou, apel
cabuionemo nutuace na cabuiorijere na caapi
nucubugoro tujurd na pugardpuna warifluugardma.
37 Camaja na cabuionucuri wamere bairona a:
Jicau nemoona oteimi. Cabero cu caoterique car-
ica cutopu apei jeimi tunu. 38 Mujaa yu buera tiere
bairona muja bai. Aperd na cabuio jugoriquere
buionemo rotii mujaare yua joo. Nemoops na
cabuio jugoricardre seeto majuu camajirioyupa.



SAN JUAN 4:39 XX SAN JUAN 4:46

Yucuacdre na cabuioriquepure ana mujaa. To bairi
seeto majuu majirioquée mujaare, ja caiwi Jesu
yua.

39 Samaria macana cdromio, “Jesu nipetiro yu
catajere maji peocdami,” co cairo apird capdard cu
caapi nucubugowad. 40 To bairi Jesu tupu ati, céire
na tupu catua rotiwd. To bairi na tupure puga
rumu cdmi. 41 Cabero Jesu cu cabuiorijere apira
capdard caapiuja nucubugonemowa. 42 Caromiore
ocdo bairo co caiwa:

—Jare mu cabuiorijere apird Jesure ja
nucubugows.  Cu tupu ejari j@ majuuna cu
cabuiorijere ja apiws. To bairi, “Dio cu
cajooricuna ami,” caroaro majuu cére ja I
nucubugo. Cariapena mu ifiupa. Dio cu cajooricu
ati yepa macana caroord tupus na cdadbopere na
canetoobojau dmi, co caiwd yua.

Jesus sana al hijo de un empleado del gobierno

43 Puga rumu Samaria macana mena aniri
bero cdadcoami Jesu Galilea yepapu. 44 Jesu cu
majuu cu cairicarore bairona cabaiwua: “Dio ye
quetire cabuiori majocure ca ya yepa macana
céire tujooquénama.” 45 Cu ya yepa Galileapu
cu caejaro camaja to macana maca caroaro Cu
catuju warifiluuwd. Na quena Jerusalépu pas-
cua boje rumu catujura ejayupa. Topu Jesu
cu cati ifiooriquere catwjuyupa. To bairi cére
canucubugowa.

46 Jesu Galileapu acu Cand na cairi macapwu
ocorena apeye uje ocore cu Cati jefioorica macapu
catunu admi. Ti macapure jicau ti yepare carotii

upaure carotibojau cdmi. Ca macu cariayupu. Ca-
pernaups cafiupu carias. 47 To bairi, “Jesu Judeapu
cdnacu Galileapu ejayupws,” na cairijere queti apil
Jesu tupu cdajupi. Ejau, ocdo bairo cu caiwi Jesure:

—Yumacure cau netoobojau aja. Bai yajigupu ami,
caiwl.

48 To bairo cu cairo ocdo bairo cu caiwi Jesu:

—Yu cati ifloorijere tujuquénana yure muja
nucubugogaquetibyja.

49 Cariau pacu maca ocdo bairo caiwi Jesure:

—UYpau, jitd, uwaro. Yu macu bai yajiipa baimi.

50To bairo cu cairo ocBo bairo cu caiwi Jesu:

—Mu ya wiips tunu adcsja. Mu macu
caticoagumi, caiwi Jesu.

To bairo Jesu cu calrijere apiri cu ya wiipu
catunucoami. 51 Ca catunu aati pau ca paabojari
maja mapu cu boca ejari, ocdo bairo cu caiwa:

—Mu macu caticoami.

52To bairo cu na cai buioro:

—¢Di pas majuu cu cati jugori? na cai jenifiawl.

To bairo cu cairo:

—Paaribota beroacd cu bugo janacoaps,
caifiupara.

53To bairo na cai buioro:

—Ti pas majuuna, “Mu macu caticoagumi,” yu
iwi Jesu, na calfiups.

To bairo cabairijere tujuri  Jesure
canucubugoyupu, ca ya wii macana to bairona.

>4 Carotibojau macure cu canetoo catiorique

Galilea yepapure aje oco ati jefioori bero ca cati
ifioo bapoorique cafiupa ti wame.

Jesus sana al paralitico de Betesda

1 Carotibojau macure cu canetooro bero
Jesu judio maja na boje rumu clnopu tuju adcu
Jerusalépu catunu aami yua. 2 Ti maca Jerusalén
@ta mena umuaro jani jarica maca cadmu. Ti
janiropure jica jope oveja cawamecuti jope cams.
Ti jope ta ujagard na caquenoorica coro pairi
coro cdmu. Ti coro hebreo ye mena Betesda
cawamecupu. Ti coro tupure jica wamo cdnacd
aruari cabiaya mani aruari cmu. 3-4 Ti aruaripure
capdard cariard yepapu cacufiawd. Capea catuju
majiquéna, cdad majiquéna, carooye tuaricard
quena cidma. Rupauri caburd quena cdma. Ti
coropure majifia mano jicaniri Dio te macacu
carui ejanucufiupa. Rui ejari ocore to cawadrero
catinucufiupa. To bairo cu cato bero ti coropu
caroca fiua jugoure cu riaye canetonucuiiupe. To
bairi Dio tu macacu dngel ocore to cawarero Ccu cato
coterd topu cacufiawd. 5 Topure jicau cariau cami.
Treinta y ocho cumari to bairona cariayecucu
cdmi. 6 To bairi Jesu ti coro tupu neto adcu topu
cacufiaure catujuwi. Yoaro cu cariayecuto tujuri cu
cai jenifiawi Jesu:

—¢Mu riaye canetoro mu booti? cu caiwi Jesu.

7To bairo cu cairo Jesure cal yawi cariau:

—Ypau, yure catinemow mani majuucdami. To
cdnacd nina oco cawdreri pau ti coropu yu ca-
jafiagaro aperd yu jugoye jaflanucuma, cua caiwi
Jesure.

8 To bairo cu cairo:

—Wamunucafia. Mu cacuflari ajerore ne aacuja,
cu caiwi Jesu.

9 To bairo cu calrona cafiuucoami. Mere cafluu
aniri wamunuca, cu cacufiari ajerore ne, caaa
jugowi. Cu canetori rumu sabado camu, judio maja
na cayerijanucuri ramu. 10 To bairi Jesu cu canetoo
catiorica cu cacufiari ajerore cu cane aato tujura
judio maja upara ocdo bairo cu caiwa:

—¢Nope Ti yucu yerijarica ramu to cdnibato quena
mu cacuflari ajerore mu ne aatefati? To bairo
manire carotiquétie a.

11 To bairo na cairo oc6o bairo na cai yuwi cari-
abatacu:

—Yure cariaye netooecs, “Mu cacufiari ajerore
ne aacsja,” yua iwi, na caiwl.

12 0cdo bairo cu caiwd tunu:

—¢Namu majuu to bairo mure cu ati rotiri?

13 Jesure camajiquécu cdmi mai cariabatacu.
Jesu maca cére cu netoo yaparo capdard camaja
watoapu cdad ajuyacoami Jesu. To bairi Jesure
catuju majiquémi cariaye cutibataca. 14 Cabero
Jesu maca Dio wiipu cariabatacure buga ejau ocdo
bairo cu caiwi:

—~Caroare mu apa. Mere canetooricups mu
d. Caroorije mu atinemoquépa. Caroorije mu
catinemoata netoro rooro majuu mu baigu, cu
caifiupw Jesu.

15 To bairo Jesu cu cairo apii judio maja uparare
cabuiou adjupu:

—Yure canetoo catioricu Jesu cawamecucu ami.

16 To bairo cu cairo apirad judio maja upard Jesu
sdbado cdno camajare cu canetoorique quetire ca-
majifiupard. To bairi cére punijinird cu cajiagayupa.

17To bairo na cabairo ocdo bairo na caiwi Jesu:

—Yu Pacu caroa macajere catinucus dmi. Yu
quena cére bairo caroa macajere yu atinucu.

18 JTudio maja, sdbado céno cariardre na netou
ati rotiquetaje dami Jesu ird cu cajlagawd. Cabero,
“Dio yu Pacu ami,” cu calrijere apird netobujaro cu
cajiagawd. “To bairo 1i, ‘Dio mena jicaro clcu yu &,
ii &ami,” caiwd judio majare cajégo ana.

La autoridad del Hijo de Dios

19To bairo na caame iro ocdo bairo na caiwi Jesu:

—~Cariape majuu mujaare yu buiogua. Yu Dio
Macu anibacu quena ys majuuna ati ifiooriquere
yu ati majiquée. Yu Pacu cu catigarijere majiri ca
carotirije mena jeto tiere yu ati maji. Nipetirije yu
Pacu yu catipe ca cabooro majiri tiere yu atinucu.
20 Yu Pacu yure maii nipetirije cu catinucurijere
yu ifioomi. Yucuwacd cdaa majiquécure cu yu
canetooeje netoro yu ati ifioo rotigumi caberopure.
Tiere muja tuju acua majuucdagard. 21 Yu Pacu
camaja cabai yajiricardre tunu catiocoami.
Care bairona yu quena yu catunu catiogardre
na yu tunu catiogu. 2223 Yu Pacu camajare na
tuju bejequéemi. Yu macare camajare yu tuju
beje rotimi. Camaja yus Pacure nucubugoma.
To bairo cu na canucubugorore bairona yu
quenare na nucubugoato 1i to bairona yure tuju
beje rotimi. Yure cati nucubugoquéna yu Pacu
yure cajoorica quenare ati nucubugoquéema.
24 Cariapena mujaare yu1. Yucabuiorijere caapira,
Dio yure cajooricure canucubugord caticda
aninucugarama. Popiyeye ecooquetigarama.
Capopiye tamuoboricard anibana quena caticda

aninucurique cugotugama mere. 25 Cariape yu 1
tunu. Petoacd ruja camaja yure na caapisjaparo.
Mere yure na caapisjari yuatea amtaga Yure
caaplwjaquéna maca cabai yajiricardre bairona
dma. Yu cabuiorijere caapird maca tiere ana
caticba aninucugardma. 26 Yu Pacu camajare
cdnicda aninucurijere cajou ami. To bairi yu
quenare camajare cdnicda aninucurijere na
yu cajooro yu rotimi. 27 Camajare cabejei mu
anigu, yu cai cliwl Dio yure. To bairi camaja tupu
Dio cu cajoorice aniri camajare yus bejenucu.
28 To bairo yu calrijere apird acuaqueticOafia.
Jica rumu nipetird cabai yajiricard quena yu
cabuiorijere apigardma. Tiere apird maja operipu
cénibatana tunu caticoagarama tunu. 29 Caroaro
Catinucuricard cacaticba &na aninucugardma.
Caroorije cdtana macare na popiyeyegumi Dio,
nare tunu catiori.

Pruebas de la autoridad de Jesus

30°Yu majuu jicauna camajare yu beje majiquée.
Yu Pacu cu cabooro cu carotirore bairona yu beje
maji. Yu majuuna yu cabooro yu catigarijere yu
atiquée. Yu Pacu yure cajooricu cu caboorijere yu
da. To bairi yu cdtie cariape a. 31 Yu cati aniere,
“Caroajetod,” yu ma]uuna yu caibato quena, “Cari-
ape 1imi,” yure ma]a 1 nucubugo ma]1quet1bora
32 Apei ami yu cati aniere, “Caroa jeto d,” cali. To
bairo cali yu Pacu dmi. “Mu cati anie caroa jeto &,”
yure cu cairije roque cariapena a. To bairi yure cu
cairijere muja caapi nucubugope anibapa. 33 Juan
cabautisari majocupure yu cabairijere muja ca-
jenifia roti jooyupa. Cariape majuu mujaare



SAN JUAN 5:34 XXVi SAN JUAN 5:44

cayuyupi céa. 34 Yu cabairijere, “Caroa majuu a,”
camaja yure na caipere macau mee yu da. Caroorije
muja catie wapare mujaare Dio ca canetoobojape
macare yu boo. To bairo bou atiere mujaare yu
buio. 35Juan cajia buju jugori majocure bairona
cdmi. Cajia bujurica ca& bujuro caroaro buju.
Tia jia bujurica caé& bujurore bairona cdmi Juan
caroaro yu ye quetire buios. Cu cabuiorijere apira
jica rumuriacd jeto tiere muja caapi warifiuuws.
36 Yu cdti ifioorije maca Juan cu cabuiorique ne-
toro clnie 8 Yu cati ifioorije yu Pacu cu cati
rotirique a. To bairo yu cati ifioorije tujuri caria-
pena, “Mani Pacu Dio cu cajoorica dmi,” yure muja
cal majipe anibajupa. 37 Yu Pacu, yure cajooricu
yu Cdniere caroaro buiomi. Dio cu cawadarijere
muja caapiquetibato quena, cu cabaurijere muja
catwjuquetibato quena to bairona yure buiomi yu
Pacu. 38 Yure cajooricure muja nucubugoquée. To
bairi cu cabuiorijere muja apiwjaquée. 39 Caticda
aninucuriquere ja bugagara ira Dio ye queti ucar-
ica pliurore nucubugorique mena muja buecda an-
inucu. Ti pliuro cairijere buerd yu ye quetirena
muja buenucubapa. 40 Caticda aninucuriquere
boobana quena yure muja api nucubugogaquée.

41 °’Camaja, “Caroaro majuu cabuiou 8mi,” yu
na cairo yu macaquée. 42 Muja yeripure caroaro
yu tuju maji. Diore muja na(:abagoquée 43 Yu
Pacu cu carotiro mena yu cdapé ati yepapure. To
bairo yu cabaibato quena yure muja booquée.
Aperd maca muja tupu na majuuna na cabooro
mena caejard na canibato quena caroaro nare
muja apiwja na macare. 44 Aperd, “Caroard muja

d,” mujaare na cairijere seeto muja boo. Dio
jicau cdcu maca, “Caroard muja d,” mujaare Cu
caipe macare muja macaquée. To bairo cabaird
aniri dope bairo yure muja ati nucubugo ma-
jiquée. 4546 “Yu Pacu Diopure, ‘Nuuquema,’ manire
1 wadajdgumi,” yure 1 tugoofaqueticOafia mujaa.
Moisé tirumupu macacs maca, “Nuuquéema,” Diore
muja Iboumi. “Cu caucarique cOo apiwjard Dio
tupu mani adgard,” muja 1 tugoohabapa. Cu cau-
carique yu ye quetina cdmu. To bairi cu caucari-
quere caapisjard majuu muja cdmata yure muja
api nucubugobora. To bairi Moisé cu caucariquere
caapl nucubugord majuu muja caniquéto maca,
“Nuuquéema,” muja tbourni Moisé. 47 Yu ye quetire
cu caucariquere muja nucubugoquée. To bairi
yu cabuiorije quenare muja apiwjaquée, na caiwi
Jesu.

6

Jestis da de comer a cinco mil hombres
(Mt 14.13-21; Mr 6.30-44; Lc 9.10-17)

1 Jesu Jerusalépu judio maja na ya boje
ramu Cateju ejarica catunucoami Galileapure
tunu. Topure dcu Galilea maca ra utabucurapu
ape nugoapu capefiawi. Ti rana tunu Tiberia
wamecuti. 2 Camaja cu cdti ifioorije mena cariaye
cunare cu canetooro tujurd capdard cu cawjawa.
3To bairi ja quena cu buerd cu mena ape nugoapu
pefia ejard Gtaupu wamu a4, ja caruiwu. 4 Ti pau
cdno judio maja na ya boje rumu pascua cdniparo
petoacd carujawu. S Jesu camaja capdard cu na
caujaro tujuu 0cOo bairo cu caiwi Felipere:

—¢Noopu ugariquere mani wapayera adnaati to
cOo capdardre na mani canupere?

6 Felipere ¢dope bairo cu yuati? ¢Noo cOo yure
ca nucubugoti? 1i, to bairo cu cajenifiawi Jesu.
Jesu ca majuuna mere camajitugawi dope bairo ca
catipere. 7 To bairi Felipe cu cal yuwi Jesure:

—TJica cuma camajocu cu capaarije wapa cOo
pan na mani cawapaye nubato quena, nipetirare
petoriaca canie buquetiboro.

8 To bairo cu cairo apii ja mena macacu André,
Simon Pedro bai ocdo bairo cu caiwi Jesure:

9—Atopure dmi cawimau jicau. Jicawamo clnaca
rupaa cebada mena na cataje pare caugomi. To bairi
wail pugara cugomi. Atie ugariqueacd, ati maja
paardacdre na eja tuaqueti majuucdaboro.

10To bairo cu cairo apii ocdo bairo caiwi Jesu:

—Na rui rotiya nipetirare.

To na caruiro_caroaro ta cuto cdmu. To bairi
caruiwa nipetird. Jica wamo cénacd mil majuu
caumua cdma. 11 To na caruiro Jesu pan rupaa
canewi. Ne, Diore, “Nuu majuucda atiere jare mu
cajoorije,” cu 1 nucubugo, yepapure caruirdre tiere
cabate ricawowi. To bairona cami wai quenare.
Na caugagaro cdo na canuwl. 12 Na caugagaro cdo
na cauga yapiro bero ocdo bairo ja caiwi Jesu cu
buerare:

—Na cauga rugarijere yajire ird tiere jee neofia,
ja caiwi Jesu.

13 To bairo cu cairo jica wamo cBo pan rupaa
canibatajere ji cajee neo jiroows doce piiri majuu.
14 Topu camaja paardacd to bairo Jesu cu cati efioro
tujurd ocdo bairo caame Twa:

—Tiremupue macana, “Atigemi ati yepapu
jicau Dio ye quetire cabuio majus,” na cai buio
jugoyeyerica dcumi anina. Cariapena anibaumi,
caame Iwa.

15 To bairi camaja seeto ti yepa upau cu
jO0ogard cu cane adgabama Jesure. Cu maca to
bairo cu na catigarijere tujuu jicauna anigu ataupu
cawamucoami yua.

Jesus camina sobre el agua
(Mt 14.22-27; Mr 6.45-52)

16 Cabero flamicaa cani nutuati pau utabucurapu
ja caro aapa. 17Ro aa, Capernaupu adgard cu-
muapu eja jaa, ja capefia jugows. To cdo canaioro
bero camu yua. Jesu ja tupu caejaquémi mai. 18]a
capefia aati pas wino seeto capapu nutuapua. To
bairi paca majuu cajabewus. 19 Yoaro jica wamo
cOo canacd kilometro ja cdad nutuati pau Jesu ja
tupu atigu 0co buipu cu cdati nutuato ja catujujows.
Cu tujurd seeto ja caacuawu. 20 To bairo ja caacua
tujuro tujuri:

—Yuna yu . Uwiqueticdafia, ja caiwi Jesu.

21 To bairo cu cairo cumuapu cu ja cajaa rotiwu.

Cu caeja jaaro bero ape nugoa tupa nemoo ja caeja-
coape.

La gente busca a Jestus

22 Ape rumu maca camaja ape nugoapu catu-
aricara cani tujari cumua mena ja capefhariquere
camajifiupa. “Jesu cu buerd mena pefia adquémi,”
cal majifiupa. 23 Petoacd bero caejayupara apera
Tiberia macd cumuu mena. Pdare Jesu na cu
canuricaropu cae]ayupa Jesu, “Nuu majuucda
atie jare mu cajoorije,” Diore cu cailricaro bero

caugaricaropu caejayupa. 24 Ti paupu ejari Jesu cu
buerd quena na camano tujurd ti cumuu eja jaa, ad,
Capernaupu Jesure camacara ejayupa.

Jesus, el pan de la vida

25To bairi na capefia ejari nugoa tupu pefia ejara,
Jesure cu buga eja, ocdo bairo cu cai jenifiawa:

—¢Ypaw, dope bairo bairi mu pefia ejari ati
nugoapure?

26 To bairo na cairo oc6o bairo na cai yuwi Jesu:

—~Cariapena muja yu 1.  Pan muja cauga
yapirique jugori yure muja maca. Yu cati ifioorique
macare ¢dope bairo igaro to 1ti? muja 1 api
majiquée. 27 Muja ugarique jetore wapatagara
paaqueticdafia. Tie yoaro mee peticoa. Mujaare
yu cajoogarije macare macafia. Tie maca anicda
aninucugaro. To bairi yu Pacu Dio yure cajoowd,
caticda aninucupere camajare na mu joogu Ii, na
caiwi Jesu.

28 To bairo cu cairo ocdo bairo cu cai jenifiawa:

—¢Dope bairo ja aticuti Dio cue caboorijere
caroaro ati peogara? Jesure cu cai jenifiawa.

29To bairo na cai jenifiaro:

—Dio mujaare cu cati rotirije ocdo bairo a: Yure,
cu cajooricure muja api nucubugo rotimi, na cal
yawl Jesu.

30To bairi:

—¢Nee unie jare mu ati ifiowati ja@ caapi
nucubugoparore bairo 1i? ;Dope bairije mu acuati?
cai jenifiawd tunu. 31 Mani fiicu jda mana cawame
cutiere caugayupa. Cu ye queti ucarica pliuripu
cairore bairona tie ugarique amurecoo macajere
Dio cu cajoorique cafiupa, caiwd Jesure.

32To bairo na cairo, ocdo bairo na cai yuwi Jesu:

—~Cariapena mujaare yu 1. Moisé ugarique
umMureco0 macaje majuu na cajooquéjupi. Yu Pacu
maca ugarique amurecoo macaje majuure cajou
dmi, caroare. 33 Dio ugarique caticba aninucurije
cajoorije uniere jou yure cajoowi amurecoopu
cdnacure ati yepa macana tups, na caiwi Jesu.

34To bairo cu cairo:

—UYpau, tie ugarique jare joocda aninucufia, cu
caiwa.

35To bairo na cairo:

—Yuna yu 8 ugarique caticéa aninucurijere
cajou.  Yure caapiwjard fiigo riaquetigarama.
Yure caapi nucubugora feme jipiquetigardma.
To bairo na 1i, yure caapi nucubugorare fie unie
rugjaquetigaro na cdni warifiuu anipere 1 buio
majiow, caiwi Jesu.

To bairo 1i ocdo bairo na cainemowi tunu:

36 —Cajugoye mujaare yu ibapu: Yure tujubana
quena yure muja api nucubugoquée. 37 Yu Pacu,
“Care api nucubugogardma yu Macure,” cu caird
nipetird yure api nucubugogardma. Yure na
caapi nucubugoro na booqueticda yu baiquetigu.
38 Ymurecoopu Clnacu yu Cdapé yure cajooricu cu
caboorijere atiga. Yu majuuna yu caboorije atigu
mee yu cdapd. 39 Yu Pacu yure cajooricu yure cu
cajooricardre na cayajiro booquéemi. To bairi ati
wmurecoo capetiro nare ya catunu catioro boomi.
40 Yu Pacu ocdo bairo camaja na cati majuupe
macare boomi: Camaja nipetird yu caniere cama-
jird, caroaro yure catugoofard, yure canucubugora
na cacaticba aninucupere boomi. To bairi ati

umurecoo capetiro nare yus tunu catiogu, caiwi
Jesu.

41 To bairo cu cairo apird judio maja uparad
ca cawada paiyupara. Jesu, “Bmurecoo macaje
ugarique majuu yu a,” cu cairo apird ocdo bairo cu
cawada pai coteyupara:

2 —Ani Jesuna dmi. José macuna dmi. Cu
pacy, ca paco mani camajird jeto dma. ¢Nope Ii
#Murecoopw Canaca yu carui apé cu iti?

43To bairo na cairo apii ocdo bairo na caiwi Jesu:

—Yure wada paiqueticafia. 44Jicau maca ca ma-
juuna cu cabooro yure apigja majiquéemi. Yu Pacu
yure na canucubugopere cu cajoord jeto yu apiuja
majima. Yure caapiujardre ati amurecoo capetiro
na yu tunu catiogu. 45 Dio ye quetire buiori maja
tirumups macana ocdo bairo caucayupa: “Dio
nipetirdre na majiogumicu yere.” To bairi nipetira
yu Pacu cu cabuiorijere caapi nucubugora yure
apisjama.

46 Jicau maca yu Pacu Diore catujurica maami. Cu
mena Canacu jicauna yu a cu catujuricu. 47 Cariape
muja yu 1. Yure canucubugord caticba aninucu-
gardma. 48 Yuna yu 8 umurecoo macaje uagarique
majuure caticba aninucuriquere cajou. To bairi
cacaticba aninucurijere yu joo. 49 Muja ficu jaa
camaja na caniquétops, flee manops mana na
cairije ugariquere cauwgayupa Dio na cu cajoori-
jere. Tiere ugabana quena cabai yaji peticoa-
jupa. 50 Yu maca, ape wame ugarique amurecoo
macaje macare mujaare yu buio. Tiere caugard
caticda aninucugardma. 51 Yuna yu a tie ugarique

wmurecoops carui atacu. Tiere caugard caticba an-
inucugardma. Ygarique yu cajoorije yu rupau a. Ati
yepa macana na cacaticda aninucuparore bairo
ii atie ugariquere yu joogu, caiwi Jesu. Caroorije
mani catie wapa cua rupaupure manire cu cabai
yajibojapere 1i, na cai buiobami Jesu tiere.

52'To bairo cu cairo apird judio maja upard ocdo
bairo caame 1 wada netowa:

—¢Ani dope bairo cu rupaure manire cu uga
rotibocuti?

53To bairo na caame iro ocdo bairo na caiwi Jesu:

—Cariapena muja yu 1. Yu rupausre ugaquéna,
yu riire etiquéna muja caticda aninucuquetigara.
>4Yu rupaure caugara maca, yu riire caetird maca
caticda aninucugardma. Na cabali yajiricaro bero
ati yepa capetiro nare yu tunu catiogu. 55 Yu
rupas sgarique majuu a. Yu rii etirique majuu
a. Tie ugarique ati yepa macajere bairo aniquée.
To bairi petiquetigaro. 56 Yu rupaure caugard,
yu riire caetird yu mena macanana dma naa. Yu
quena na menana yu . 37 Yu Pacu, yure cajooricu
caticda aninucumi. Cu jugori yu 4. To bairi yu
rupasre caagara yu jugori caticda aninucugarama.
58 Ymurecoopu macaje ugarique majuu carui atdje
yu buio. Atie ugarique mana cawame cutaje,
muja ficu jda na caugariquere bairo aniquée. Tie
manare ugabana quena cabai yaji peticoajupa
naa. Yu rupaure caugard roque caticda aninucu-
garama, caiwi Jesu.

59 Atiere Capernaups judio maja na nefiapo
buerica wiips to bairijere na cai buiowi Jesu.

Palabras de vida eterna

60 Jesure caujara to bairo cu cabuiorijere apird
ocOo bairo caiwa:

—Atie cu cabuiorije majirio neto. Noa tiere api
puo majiquetiborama.

61To bairo na cairijere majii ocdo bairo na caiwi
Jesu:

—¢To bairo yu cal buiorijere muja api
tujooquéeti? 62 ;Dope bairo muja tugoofiabocuti
cajugoye yu Cdnatopu yu catunu wamu aato
muja catujuata? 63 Catiriquere mani cacugoro
mani rupau cati. Catiriquere mani cacugoquéto
mani rupas wapa maa. Mepu yu cabuioeje
ugarique, etirique maca yeri macaje a. Cacaticoa
aninucurijere cajoorije d. 4 Jicaard muja mena
macana yu cabuiorijere api nucubugoquéema,
caiwi Jesu.

Camajitugawi Jesu cére canucubugoquetiparare.
Cére cafiepardre na cawadajdpau quenare cama-
jitugawi.

650c0o0 bairo caiwi Jesu tunu:

—To bairo jicaard yure muja canucubugoquéto
maca, meps mujaare yu cale wamere bairona
yu I tunu: Jicaw maca ca majuuna cu cabooro
yure apiwja majiquéemi. Yu Pacu yure na caapi
nucubugoro cu catana jeto yure apisja majima,
caiwi Jesu.

66 To bairo cu cabuiorijere api tujooquetibana
capdara céire casjabatana cu cauja janacdawa. 67 To
bairo cu na cauja janaro tujuu Jesu ca buerdre ocdo
bairo ja cal jenifiawT:

—¢Muja quena yure muja adweogati?

68 To bairo cu cairo oc6o bairo cu cal yuwi Simon
Pedro:



SAN JUAN 6:69 XXXV SAN JUAN 7:4

—UYpau, ¢noa macare ja sjabocuti? Mu jeto mure
caapl nucubugordre caticda aninucuriquere mu
buio. Noo apei ja caapi nucubugopas macumi.
69 To bairi murena jd nucubugotuga. “Jicauna mu
d caroaw Dio cu cajoorics,” mure ji 1 tugoofia
nucubugo, cu caiwi Simodn Pedro.

70To bairo cu cairo, Jesu ja caiwt:

—Doce majuu yu& mena cdnipardre mujaare yu
cabejewu. To bairo mujaare yu cabejerique to
canibato quena jicau muja mena macacuena Satana
yau ami yua.

71To bairo 1i Simon, Iscariote macw, Judas Iscar-
iotere cu 1i caiwi Jesu. Judas ja mena macacu ani-
bacu quena cabero Jesure cafieparare cawadajawl.

7

Los hermanos de Jesus no le creian

1 Jesu camajare to bairo na cu cabuioro bero
Galilea yepapure cani tefiawi. Judea yepapure
cdadgaquémi mai topuw cdna judio maja cu na
cajiagaro maca. 2 Ti pau cano judio maja na fiicu jaa
wiiriacd camaja mani paups na caninucufiariquere
tugoofia wjagara cama. To bairi ti boje rumu
caniparo jugoyeaca Jesu baird ocdo bairo cu caiwa:

3 —Atopu tuaquéja. Judeapu adcuja, topwu
macana mure catujoord quena mu cati ifioorijere
na tujuatoTi. 4Nii apeye uniere cati majii ticu apera
na catejurona acumi, camaja yusre na majiato Ii.
Cayajioropu ati ificoquetiboumi. Mua cati iflou mu
dcu. To bairi camaja nipetird mure na majiato 1i,
baujaro ati ifiouja camaja capaara na catujujorops,
caiwa.

5> Cu baird anibana quena, “Dio cu cajooricu dmi
Jesu,” cu cal nucubugoquéma. To bairi oc6o bairo
na caiwi Jesu:

6 —Noo yu cabooro yu ad majiquée. Yu Pacu
rooro yu catamuopere rotiquéemi mai. Mujaroque
noo muja cabooro muja ad maji. 7 Ati yepa macana
Diore caapisjaquéna mujaare tujutee majiquéema.
Yumacare yu tuju teebujama, “Caroorije cdna muja
a,” na yu cairije ]agorl 8 Muja jetona boje rumure
tujurdja. Topu yu cdadpa pas majuu aniquée mai.
To bairi yu adquée yua, caiwi Jesu. 9 To bairo naf,
Galileapuna catuacdawi.

Jesus en la fiesta de las chozas

10To bairi cu baird Jerusalépu boje rumu catujurd
adma. Na beropu Jesu quena boje rumu re-
comacaps cani nutuati paupus cdaami. Camaja
capdard cu na catujujoropu cdaaquémi paro. Care
na catuju majiqueti pas maca cdadmi. 11 To bairi
ti boje rumu cdno judio maja upara Jesure macara,
“Jd caniepauate ¢noopu Cu anicuti?” caifiupara.

12 Topu c@na paardacd camaja Jesu cu Cdniere
caame 1 wada netowd. “Caroas ami,” cu caifiupard
jicaard. Aperd maca, “Caroaus me admi. Camaja na
catugoofia mawijioro cati paii dmi,” calfiuparad.

13 To bairi judio maja upardre na uwira
nipetird na caapijorops, “Caroaw ami Jesu,” cal
wadaquéma.

14Terusal€pu boje raumu recomaca cani ati paupu
Jesu Dio wiipu jda, camajare na cabuio jugowl.
15 Cu cabuiorijere apird judio maja upard caapi
acsacoama.

—Ani cabuequetacu anibacu quena ¢dope bairo
to cOo cu majiti? caiwa.

16 To bairi Jesu na caiwt:

—Yu cabuiorije yu ye me a. Yu Pacu, yure ca-
jooricu ye macaje maca a. 17 Noo Dio cu caboorije
catigau Uicu yu cabuiorijere, “Cariapena &,” 1T ma-
jigami. “Dio cu carotiro mena buiomi. Cu ma-
juuna cu cabooro mena buioquéemi,” T majigami.
18 Jicau ce majuuna cu cabooro camajare buiow,
yure na nucubugoato Tina to bairona buiomi. Apei
Dio cu carotiro mena cabuios maca camaja Diore
na nucubugoato i buiomi. To bairo cacu roque
cariape buiomi. Caitoquécu dmi.

19Dio cu carotiriquere mujaare cajooyupi Moisé
tiramupe macacu. To bairo cu cajoobato quena
jicau maca tie Dio cu carotiriquere muja atiquée. To
bairi ¢nope Ird yure muja jiagati? na caiwi Jesu.

20 To bairo cu cairo ocdo bairo cu caiwa:

—¢Noa mure na jiagati? Watire cacugow mu acy,
cu calwa.

21Tesu na caiwf:

—Sabado, yerijarica rumu cno cdad majiquécure
Cu Cdad majiro yu tuju acuard yure muja jiaga.
22 ;Neere Trd muja aceati? Moisé circuncision
atajere muja cati rotiyupi. To bairo Moisé cu
carotirije jugoye muja flica jda nemoona to bairo
cati jugo djupa. Ape pasra muja punaa na cabuiari
rumu bero jica semana c8o sdbado anigaro. 23 To
bairi Moisé cu carotiriquere cOoricaro atigard cir-
cuncision muja da muja punaare sabado canibato
quena. To bairo atibana quena sdbado cano jicaure
cu riaye yu canetooro tujurd ¢fieere ird yure muja
tuju punijiniti? 24 Yu clniecutiere majiquetibana

quena, “Nuuquéemi,” yure 1 tugoofiaqueticBafia.

jirdpu yu Clniere wja 1 maji-
Caroaro ma 1rap ca caroaro msja 1 majil
gara, na caiwi Jesu.

Jesus habla de su origen

25To bairo Jesu camajare cu caibuiori pau aperd
Jerusalén macana ocdo bairo caiwa:

—¢Anina na cajlaganucuu cw anibauti? 26 Nipetira
na catwjujorops camajare buiou dami. Na
catuju majiropu camajare cua cabuiobato quena,
“Janafia,” cu 1 tutiquéema mani upard. To bairi,
“Ani Dio Macu cu cajooricuna dcumi,” jcéire na 1
tugoofia nucubugoti? 27 Ani, “Dio joogumi jicau cu
cabejericu,” Dio ye quetire cabuiora cénifiaricard
na cairica aniquécumi. “Tops macacuena ami,” cu
mani T maji. Dio cu cajoorica majuu cu Cdmata,
“Topw macacu ami,” mani I majiquetibora, caiwa.
28 Jesu yua camajare na cu cai buiori pau to bairo
na cai wadaro apii tutuaro mena na caiwi yua:

—“Cére ja maji, cu caatatopure ja maji,” yure
muja Ibapa. Jocardna muja 1. Yure camajiquéna
muja d. Dio cariape cacu yure cajoowi. To bairi
yu majuuna yu cabooro mena yu caatiquépu. Dio
maca cu cajooepau yu d. Cariape caii dmi yure
cajooricu. Céire camajiquéna muja a. 29 Yu maca
caroaro cére yu maji, cu tupu Cinacu aniri, caiwl
Jesu.

30To bairo cu cairijere apigateera cariapena pre-
sopu cu cajOogabajupard. Rooro cére na catipe
CaI'OthIlEJupl Dio mai. To bairi ca cafie ma-
jiquéjupard. 3! Camaja capdard cu canucubugowd.
Céare nucubugori ocdo bairo caame wa:

—¢Dio cu cabejericu Cristo acé ani cu cati ifioorije
netoro cu ati majiquetibauti? caame iwa.

Los fariseos mandan policias a llevarse preso a
Jesus

32 Fariseo maja maca, “Ani Dio cu cabejericuna
dmi,” camaja Jesuna caibuioro caqueti apiyupara.
To bairi fariseo maja sacerdote maja upard mena
Dio wiire cacoterd, polisia maja Jesure na fieato ird
na cajooyupard. 33 To bairi Jesu maca ocdo bairo
na caiwi camajare:

—Muja mena yoaroacd mee yu anigu. Cabero
yure cajooricu tupu yu adcoagu. 34 To bairi yure
macabana quena yure muja bugaquetigard. Yu
cdadti paupure muja ad majiquetigara.

35Judio maja upara caame 1 jenifiawa:

—¢Noopw  cu adcuwati  ani, “Yure muja
bugaquetigard,” caii? ¢Judio maja griego maja tupu
cdad batericardre cu buio tefiau adcuati? ¢Griego
maja quenare cu buio teflauwati? 36 ;Dope bairo Ti,
“Yure macabana quena yure muja bugaquetigara,”
manire cu iti? caame 1 jenifiafiupara.

Rios de agua viva

37 Jesu na caboje rumu ati yaparori ramu cano
wamunuca, tutuaro mena camajare ocdo bairo na
cai buiowt:

—Oco etigard, yu tupu ati, etird aja. 38 To bairi
muja yeripure ria oco cauma yuadnucucOarore
bairona anigaro, Dio ye queti ucarica pluripu
cairicarore bairona mujaare yu1buio, caiwiJesu. To
bairo na 1i, muja yeripu caroa anicda aninucugara
yure apiuwjaya Igu, caiwi Jesu.

39 Oco cauma yuadnucucdarije buiou Espiritu
Santore cu cabairijere 1 buiou caiwl Jesu. Caa
Espiritu Santona Jesure caapi nucubugora
menapure anigemi 1i, caiwl. Espiritu Santo cu
caatiparo jugoye cdmu mai. Jesu cabai yajiricu
catunu catiipas uwmurecoopure cu Caniparopure
catunu adquémi mai. To bairi Espiritu Santo ja
menapure anigu caatiquémi mai.

Division entre la gente

40 Apera Jesu cu cabuiorijere apird ocdo bairo
caiwa:

—~Cariapena §, ani, “Dio ye quetire cabuiou ma-
juu atigemi,” tiremupa macana na caifiaricana ami
Jesu, caiwa.

41 Ocdo bairo caiwa apera tunu:

—Ani, “Dio joogumi caroas majuu Cu
cabejericure Cristo,” na cairicuna dcumi, caiwa.
Aperd maca:

—Dio cu cajouna cu cdmata Galilea macacu ani-
quetiboumi. 42 Dio ye queti ucarica piiuropu
ocdo bairo irica wame a: “Dio cu cajou David
dnace parami aniri cu dnacu Cu Cdna maca macacy,
Belén macacu anigumi. Cu parami cani buipeaupu
anigami,” Tucarique &, caiwd apera.

43 Camaja Jesure jicaro cBo catugooflaquéma. To
bairi ricati jeto catugoofiawa. 44 Apera presopu cu
jOogard cu cafiegawd. Cu fegabana quena cu cafie
adquéma mai.

Las autoridades no creen en Jesus
4> Dio wii cacoterd polisia maja maca fariseo
maja tupw, sacerdote maja upard tupuw cdadma

tunu. Topu na caejaro tujurd ocdo bairo na caiwd
sacerdote maja upara:

—TJesure cufiefiaird mujaare ja cajoobaps. ¢Nope
ird céire muja fe atiqueti? caifiupard.

46 Polisia maja maca oc6o bairo na cai yayupara:

—TJicau maca cére bairo caibuioure ja apifiaqueti
majuucdanucu, caiwa.

47 Fariseo poa macana ocdo bairo na caifiupara
tunu:

—:Muja quena cu caitorijere muja apiwjati?
48 Caroaro api majifia. Jicau maca upau Cicu
o fariseo majocu Ucu cu apl nucubugoquéema.
49 Cu cabuiorijere caapi nucubugora Dio cu
carotiriquere camajiquéna jeto dma. To bairi
rooro baigaro nare, caifiupara.

50 Nicodemo, fiamipu Jesure catuju ejaricu
fariseo maja mena macacu ocdo bairo na caifiupu
céa:

51 —Manire carotirije oco bairo mani roti: Ca-
majocua rooro cu Cdtiere caroaro majiquetibana
quena, cu cabuioquétona cu capopiyeyequetipe a.
Cu cabuioro bero, roorije cu cataje majiri bero cari-
apena cu capopiyeyepe &, na caifiupu Nicodemo.

52To bairo cu cairo:

—¢Mu quena Galilea macace mu ati?  Dio
ye queti ucarica pliuripu caroaro bueya. Tiere
caroaro bueri, “Jicau maca Dio ye quetire cabuiori
majocu Galilea macacu aniquéemi,” mu 1 majigy,
calfiupara.

53 To bairo ame iri bero Jerusalépu boje rumu
caejaricard na ye wiiripua catunu peticoajupara.

8

La mujer adultera

1 Jesu maca cu clni wiipa tunu adquécuna
Jerusalén tuacd Olivo cawamecutii étaupu cdadmi.
2 Cabero ape rumu cabujuri pau Dio wiipu cdadmi
tunu. Camaja nipetird cu tupu canefiapowd, cu
cabuiorijere apigard. To bairo na cabairo Jesu
topu ejanumu ejari nare cai buiowi. 3 To bairo
cu cal buiori pauna judio majare cabuerd, fariseo
maja Jesu tupu caejawa. Jicao cdromio CO manapu
cdniquéca mena rooro catacore camaja watoapu co
cane ejawd. 4 Co ne eja, ocdo bairo caiwd Jesure:

—UYpau, atio co manapu caniquéce mena rooro
cacore ja buga ejawu. 5 Moisé anacu to bairo cacore
@ta rupaa mena care jia rotiyupi. ¢Dope bairo mu
iti mua?

6 To bairo cu cal jenifiawd, “Ricati wame cu
cayu buicuto, ‘Cafiuuquécu dmi,” wpardre ca mani
1 wadajdgard,” 1 tugoofiari. To bairo cu na cal
jenifiaro apii, mubia roca cumu, ca wamo jla
mena yepapu caucawi Jesu. 7 Cére na cajenifia
janaquéto apii camubiaricu cariape ponucariocdo
bairo na caiwi Jesu:

—Muja mena macacue jicani uno caroorije
catifiaquetacu éitaare neri cOre cu re jégoato.

8 To bairo 1 yaparo mubia, caucanemowi tunu.
9 To bairo cu cairo apird, “Cabui pacoord majuu
ja &, 1 tugoofari cabuti peticoama jicauri jeto.
Cabucurd majuu céna cabuti jugowd. Na bero
aperd quena cauja buti adma. To bairi jicauna
cdromio mena catuanucawi Jesu. 10 To bairi Jesu
ponwuca, jicaona co cano tujun 0cOo bairo co caiwi:

—c:Mure cawadajdrd noo na adpari?  “Mure
capopiyeyepe &,” ¢na iquéti?

11To bairo cu cairo:

—Iquéema, cu caiwd.

Jesu ocdo bairo co caiwi tunu:

—Yu quena, “Mure capoplyeyepe a,” yu iquée.
Adcoja. Caroorije atinemoqueticBafia, co caiwi Jesu.

Jests, la luz del mundo

12 Ape pau tunu Jesu camajare buiou ocdo bairo
caiwl:

—Ati yepa macanare cajia bujubojaure bairona
yu . Yure caapiwjard canaitiaropu canare bairo
aniquéema. Na mena yu aninucu. Dope bairo na
Catipere na yu ati ifioonucu. To bairi caroaro anicda
aninucuma, caiwi Jesu.

13To bairo cu cairo apira fariseo maja ocdo bairo
caiwad Jesure:

—Msu majuu mu cdtiere caroaro ms I buionucu.
Mu cabuiorije wapa maa. Mure ja nucubugoquée,
mu majuuna mu cai buioro maca.

140cdo bairo na caiwi Jesu fariseo majare:

—Yu majuuna yu cabuiorije anibato quena cari-
ape wame Irique 4. Yu Cénatopu yu catunu adpere
yu maji. Muja roque, “¢Noopu Caatdcu cu ati, noopu
cu adcwati?” yure muja I majiquée. 15 Ati yepa
macana na cabeje rotirore bairona muja beje,
“Caroord dma,” Igard. Yu roque jicau macare cu
popiyeyegu yubejequée. 16 Yu cabejeata cariapena
yu bejebou. Yu majuuna yu cabooro yu bejequée.
Yu Pacu yure cajoorica mena ja bejenucu. 17 Muja
carotirije na caucarique ocdo bairo a: “Pugara ca-
maja jicarore bairo na catujurique na cawadajaro

na caapi nucubugope a. 18 Yu cabuiorije quena
to bairona . Yu majuuna yu d yu Catiere caroaro
cabuiou. To bairi yu Pacu dmi apei. To bairi yu Pacu
mena cariapena ja buionucu.

19Jesure ocdo bairo cu cal jenifiawa:

—¢To roquere mu Pacu noopu cu anicuti?

Oc0o bairo na cai yuwi Jesu:

—Yure muja majiquée mujaa. Yu Pacu quenare
muja majiquée. Yure muja camajiata yu Pacu
quenare muja majibora.

20 Jesu to bairo buiou Dio wiipu cdmi. Camaja
niyeru cajoord na cajari patari tupu catujunucuwi.
Topw cu cdno camaja cére na cajiape caniquéjupa.
Dio cére na cafiero cabooquéjupi mai. To bairi
Jesure cu cafie majiquéjupa mai.

“A donde yo voy, ustedes no pueden ir”

210cdo bairo na caiwi Jesu judio maja uparare:

—Caadpau yu 4. Yu cdaato bero yure muja maca-
gard. Caroorije cati aninucurana muja bai yaji-
gard. Yu cdadparopure muja ad majiquetigara.

22 To bairo cu cairo na majuuna caame i
jenifiawa:

—¢Ca majuuna cu jia yajiati? To bairo catipau yu
aTi, “Yu cdadtopu muja ad majiquetigara,” ¢cu 1ti?

23Jesu maca ocdo bairo na caiwi:

—Maujaa atl yepa macana muja a muja roque. Yu
maca jo buipu macacu yu 8. Ati yepa macacu mee
ya d. 24 To bairi mepubuja mujaare yu I buiobape.
Caroorije cati aninucurapuna muja bai ya] igard, yu
Twa. Mujaa, “Dio cu cajooricu cuna ami,” yure mujal
nucubugoquée. To bairi rooro cdti aninucurdpuna
muja bai yajigard, muja yu 1 tunu.

25 0cdo bairo cai jenifiawd Jesure:

—¢Namu majuu mu dti mua?

Oc0o bairo na caiwi Jesu:

—Mere nemoo mujaare yu buiotugabapu.
26 Capee majuu d rooro muja cdtie buiori mujaare
yu capopiyeyepe. Yure cajoorica maca cariapena
buiomi. To bairi yu Pacue cu cabuioriquere
caapirice aniri tiere yu buio neto ati yepa
macanare tunu, caiwi Jesu.

27To bairo na cu caibuiorijere caapi majiquéma.
Cua maca cu Pacure buiou caibami. 28 To bairi ocdo
bairo na caiwi Jesu tunu:

—Yucu téorica paipu yuare ma]a tu mugo nucorapu
Dio Macu yu caniere ma]a majlgara “Cu cabooro
atiquéemi,” yure mu]a 1 majlgara Yu Pacu yure
cu cabuiorique cOona mujaare yu buio. 29 Yure
cajoorice yu mena ami. Jicauna yu cliquéemi. Cu
catujoorije jeto yu atinucu. To bairi yure rocaqueti
majuucOami.

30To bairo Jesu cu cairijere apird camaja capaard
cu caapi nucubugowa.

Los hijos de Dios y los esclavos del pecado

31 0cdo bairo caiwi Jesu judio majare, “Cafiuuna
dcumi,” cu cal tugoofardre:

Mujaare yu cabuiorijere muja caapi
nucubugoata yu yard majuu muja anigara.
32 Cariape macajere muja majigard. Cariape
macajere camajird muja cdno apel cu carotiro, cu
pojare bairo cdna muja aniquetigard, caiwi Jesu.
To bairo 1i, Satana cu carotird muja aniquetigara
1i, caiwi. 33 To bairo cu cairo:

—¢Nope Ii, “Apei cu carotiro, cu pojare bairo cdna
muja aniquetigard,” mu iti? Abraham paramerdna
ja 4. Apel cu carotirijere cati aninucurd mee ja
anituga, cu caiwd Jesure.

34Jesu ocdo bairo na cainemowi tunu:

—~Cariapena mujaa yu I: Nipetird caroorije céna
rooro na catinucurijere jana majiquéema. To bairi
caroorijere atica aninucuma. 33 Jicau apeire cu
paabojari majocu ca upau ya wii macacs majuu,
cu upas macure bairo cice aniquéemi. Cu upau
macu maca ti wii macaca majuu ami. 36 To bairi
yu Dio Macu aniri caroorijere muja cdtinucurijere
carotiire cu rocau acé yu cdapé. To bairo mujaare
cu yu carocabojaro bero cariapena apei cu caro-
tiquéna majuu muja anicdagard yua. Satana yara,
cu poja muja aniquetigara. 37 Mere yu majituga
Abraham paramerd muja céniere. Ca paramerd ani-
bana quena yu cabuiorijere cabai netoo nucara
muja 8. To bairi yure cajiaga coterd muja . 38 Yu
Pacu yure cu cabuio roti jooriquere mujaare yu
buio. Muja quena muja pacu cu carotirijere apiri
tiere muja atinucu.

39 Na maca ocdo bairo cu caiwa:

—J& pacu Abraham ami.

40 Ocdo bairo na caiwi Jesu tunu:

—Abraham pdaramerd majuu muja cdmata Cu
catinucuriquere bairona muja atibord. Yu Pacu
yure cu cabuiorijere, cariape céniere yu cabuio-
bato quena yure muja jlaga cote. Abraham to
bairo catiquécu cafiupi. 41 Muja pacu cu catinucurore
bairona muja da, na caiwi Jesu.

To bairo cu cairo apird oc6o bairo cu caiwa:

—J& pacea punaa majuu ja a. Cati epericard
punaa mee ja a. To bairi Dio ja Pacuna ami.

42Jesu na caiwi tunu:

—~Cariapena, “Dio ja Pacuna ami,” muja calata
yure muja nucubugobord. Yua Dio mena cénacu yu
Caapé. Yu majuuna yu cabooro yu caatiquépu. Dio
majuuna yure cajoowi. 43 ;Nope ird yu cabuior-
ijere muja api puo majiquéeti? 0OcOo bairo a:
Yu cabuiorijere muja api nucubugogaquée. To
bairona muja bai. 44 Muja pacu Satandna &mi.
Cu yard muja 4. To bairi cu caboorije macare
muja atiganucu. Nemoopuna camajare cajia rei
canitugayupi. Cariape catiquécs majuu dmi. Jica
wame unoacd cariape buioquetinucumi. Jocuna
inucumi, to bairona caito paii cdnaje cutinucuw
aniri. Caito paii aniri caito paira pacure bairona
cdcu dmi, nare carotii aniri. 45 To bairi mujaa cu
mena macana aniri cariape macaje yu cabuiorije
macare muja apigjaquée. 46 ;Ni maca muja mena
macacy, “Ati wame majuu caroorije catace mu a,”
cariapena yure cu 1 majiti? Cariape yu cabuiorije
to cénibato quena yure muja api nucubugogaquée.
47 Dio yard caroaro apisjama Dio ye quetire.
Mujaa Dio yard aniquetibana yu cabuiorijere muja
api nucubugogaquée, na caiwi Jesu.

48 To bairo cu cairo apird ocdo bairo cu caiwd
judio maja:

—Jocard mee ja 1 Samaria macace mu dacu.
Cawati cugou mu acy, cu caiwa Jesure.

49To bairo na cairo: . ]
—Cawati cugou mee yu a. Yu catinucurijere

yu Pacure cu nucubugou yu da. Muja maca yu
catiere tujurd, “Caroorije caca ami,” yure muja

1. 50 Caroaro yu cdtinucurijere dca camaja, “Céni
majus ami,” yare na Iato 1i mee yu bai. Jicau
dmi Dio, “Cani majus ami,” yure cal buiou. To
bairi yure canucubugoquénare na popiyeyegumi.
51 Cariapena muja yu 1: Yu cabuiorijere caapiuwjara
bai yajiquetigarama, caiwi Jesu.

52 To bairo cu cairo apird ocdo bairo cu caiwa
judio maja:

—“Yu cabuiorijere caapiwjard bai yajiqueti-
gardma,” mu cairijere apiri, cariapena, “Cawati
cugouna ami,” mure ja 1 maji. Cajugoye macana
nipetira Dio ye quetire cabuiori maja cabai yaji
peticoajupa. Abraham quena cabai yajiyupi.
53 ;Mua ja fica Abraham netoro cacu mu ati? Dio
ye quetire buiori maja tirsmups macana quena
cabaiyaji peticoajupa. To bairi, “Seeto majuu cacu
ya d,” ¢mu1tugoonati?

54To bairo na cairo oc6o bairo na caiwi Jesu:

—Yu majuuna, “Caroaro cacu yu a,” yu caiata
yu cabuiorije wapa maniboro. “Dio j Hpau dmi,”
muja calecuna, “Caroaro cacu ami,” yure inucumi.
55 Muja maca céare muja majiqueti majuucda. Yu
roque CuI'e yu maji. Cére majibaca quena: “Cére yu
majiquée,” yu calata mujaare bairona Itorique paii
yu anibow. Cariapena yu1, “Céire yu maji,” mujaare
yu calata. To bairi cu carotirijere yu da. 56 Muja
hice Abraham ati yepaps yu caatipere queti apiri
cawarifiuufiupi.

570c0o bairo cu caiwd judio maja tunu:

—¢Cincuenta camari cugoquetibaca quena Abra-
ham tiremupu macacure mu catujuri?

58 OcBo bairo na caiwi Jesu tunu:

—~Cariapena muja yu 1. Abraham cu cabuiaparo
jugoye caniepaupuna yu a.

59 To bairo cu cairo apird @ta rupaa mena cére
care jiagabama. Cu maca ti wii, Dio wiips cdnacu na
watoapu caruti buti admi.

9

Jestis sana a un hombre que nacio ciego

1 Jesu neto adbacu jicau cacape tujuquécure
catujuwl. Cawimaupuna cacape tujuquécu
cabuiarica cdmi. 2]d maca Jesu buera cére tujurd
Jesure ja cajenifiaws:

—WYpau, ¢nope Ti ani cacape macuna cu cabuiayu-
pari? ¢Noa ye wapa to bairo cabaii cu cabuiayu-
pari? ¢Cu pacua ye wapa 0 Ca Inajuuna cu ye wapa
maca to bairo cabaii cu cabuiayupari?

3To bairo ja cairo ocBo bairo ja caiwi Jesu:

—Rooro cu cataje wapa mena mee baimi. To
bairona cu pacua ye wapa mee baimi. Cu jugori
Dio caroaro cu catiere ifioogu, to bairo cabaii cu
cabuia carotiyupi Dio. 4 Yure Dio cu carotiriquere
nemoona catipau yu d. Caberops majiriobsjaboro.
> Ati yepapu dcu camajare na cajla bujubojaure
bairona cicu yu , cariape macajere na tuju maji-
atoii.

6Jesuto bairoiyaparo caucoore, yepapu eoroca
cl atiri tiere jitare jee, catuju majiquécu capearire
catu warewi. 7 Yaparo ocGo bairo cu caiwi:

—Siloé cawamecuto na cawerica coro, ujarica
coropu mu capearire tu cojeija, caiwi Jesu. Siloé
maca “cajooricu” igaro 1.

To bairo Jesu cu cairo, topu aati cu capere catu
cojeyupi. Tu cojeri bero, tunu ac# caroaro catuju
majicoajupi yua. 8 Ca ya wii tu macana to jugoye
cacape tujuquécu cu Cdno catujuricard ocdo bairo cu
calfiupara:

—¢Ani cajugoye caniyeru jeni ruinucuecusna cu
anibauti? caifiupara.

9Jicaara:

—Cuna ami, caifiupara.

Aperd maca:

—Cu aniquécumi. Apeil cére bairona cabauu
dcumni, caifiupara.

Ca maca:

—Yuna yu &, calfiupa catuju majiquetibatacu
maca.

10 To bairi cu cal jenifiafiupara:

—_¢Dope bairo bairi yucsacd mu cape to quenoo
ejati?

11 OcBo bairo na caifiupu cacape mdcu cdnacu
yua:

—]J0 céniecu Jesu cawamecucu jita caococutie
mena yu capearire tu warewi. Tu ware yaparou
Siloé na cawerica coropu yu coje rotiwi. Topu
ad, yu cacojero bero yu tuju majicoapu, na cal
buioyupu.

12 Cu cal jenifianemofiupard tunu:

—¢Noopu cu ani céa?

—Yu majiquée. Noopu acu dcumi, calfiupu.

Los fariseos interrogan al ciego que fue sanado

13 Cabero cacape tuju majiquetacure fariseo
maja tupu cu cane adjupard cére camajira. 14 Jesu
cére cu canetoorica rumu sabado camu, judio maja

na yerijarica ramu. 15 To bairi cacape tuju maji-
quetibatacure cajenifiafiupard fariseo maja tunu:

—c¢Dope bairo bairi caroaro mu tujuti?

To bairo na cairo oc6o bairo na cai yuwt:

—]Jican yu capearire jita caococutie mena tu
warewl. Tiere yu cacojero bero caroaro yu tuju
majicoaps, na caifiups.

16 Jicaard fariseo maja ocdo bairo cu caifiupara:

—Manire yerijdrica rumure to bairo cacu lcu
Dio yau aniquéemi. Dio cu cajooricu cu cdmata
yerijdrica ramure nucubugoboumi.

Aperd maca oc0o bairo caifiupara:

—~Caroorije cacu cu cdmata atie caroare ati ifioo
majiquetiboumi, caifiupara.

To bairi ricati jeto cu cai tugoofiafiupard Jesure.

17Cabero cacape tujuquetacure cu caijenifiafiupara
tunu:
—Muate, ¢dope bairo mu iti mu catujuro

catacure?

Ocoo bairo na cai yuyups:

—Yua, Dio ye quetire cabuiou dcumi, yu 1.

18 Judio maja, “Cajugoye cacape tuju majiquécu
cdmi,”  cairijere caapl nucubugogaquéjupara.
19 To bairi cu pacuare pijori ocGo bairo na cai
jenifiafiupara:

—¢Ani mu macuna cu ati? ¢Cawimaupuna ca-
cape tujuquécu cu cabuiari? ¢Dope bairo bairi cu
tujucoati yucura?

20 Cu pacea maca ocdo bairo na cal yuyupara:

—WBuju, j& macuna d@mi. To bairona cacape
tujuquécu cabuiawl. Tie jetore ja maji. 21 Dope
bairo baicdari yucuaca tujusmi, ja T majiqueticups.
Cu capearire caquenoorice quenare jd majiquée.

Carena jenifiafia. Cawimaw me dmi. To bairi cu
majuuna buio majimi, caifiupara.

22 Cu pacua uwira to bairo caifiupara. Cajugoye
judio maja upard ocbo bairo caifiupard: “Noa
Jesure, ‘Dio cu cajooricuna ami,” caird unare
Dio wiipuna mani re buugara. To bairo caird
unare mani mena mani nefiapo bue rotiqueti-
gard,” calfiupard. 23 To bairo na cairiquere uwira,
“Cawimau me ami. Cérena cu jefiifiafia,” caifiupard
Cu pacua.

24 To Dbairi judio maja wupard cacape
tujuquetacure cu catunuo pijoyupara tunu. Cére:

—Dio cu caapijoropure cariape buioya. Mure
catuju majiro cataca caroou dmi, ja 1 maji, cu
calfiupara.

250cdo bairo na caifiupu cu maca:

—Caroou dcumi o0 cafiua dcumi, ca yu T majiquée.
Atie jetore yu maji. To jugoyepu catujuquécu yu
cdmu. Yucura mere yu tuju majicda yua.

26 Na maca cu cal jenifianemofiupard tunu:

—Mepu ¢dope bairo mure cu ati? ¢Dope bairo cu
cato mu capeari mu tuju majiri?

27To bairo na cafiro:

—Mere mujaare yu buiotugabapu. Yure muja
apiwjaquépu. ¢Nope Ird yure muja jenifianemoti
tunu? ;Muja quena cére caapiwjard muja anigati?

28 To bairo cu cairo apird cu cal tutiyupara yua:

—Muna cu apiwjaya. Ja roque Moisé cu
carotirique macare jad apiwjagard. 29 Moisére
Dio cu cabuioyupi, ji 1 maji. Mure canetooricu
macare noa na carotirica dcami, ja 1 majiquée.

30 OcBo bairo na caifiupu cu maca:

—iAyo name! Yure catwjuquetacure caquenou
cu Ccanibato quena, Noa na carotirice dcumi, ¢muja
1 majiquéeti? 31 Caroora cére na cajenirijere
yuquécumi Dio, caroaro mani 1 maji. Care
canucubugorire cu caboorije cana jetore na yuumi.
32Ticani uno, “Jicau cawimaupuna cacape tujuquécu
cabuiaricure cu catujuro Ca_]upbl ¥ camaja na cairo
apiya maa. 33 Dio cu cajoorica mee cu cdmata yu
catujuro ati majiquetiboricami.

34 To bairo cu cairo na maca ocdo bairo cu
calfiupara:

—Nemoopuna caroou cabuiarice anibacu
quena ¢jare mu buiogati?

To bairo cu 1 tutiri na mena canefiapo buenemo
rotiquéjupard yua.

Ciegos espirituales

35 To bairo catuju majiquetibatacure cu na
caroca buuriquere quetire caapiwi Jesu. To bairi
cu buga ejau ocdo bairo cu caiwi:

—¢Mua Dio Macure canucubugouna mu ati?

36 To bairo cu cairo:

—UYpau, cére yu nucubugogacupu. To bairi yu
buioya, ¢nii majuu cu ti céa? Jesure ca caiwi.

37 —Mere mu catujuecuna yu 4. Mu mena
cawada peniina yu , cua caiwi Jesu.

38 To bairo cu cairo apii Jesu tuna ejacumu, ocGo
bairo cu caiwi:

—UYpau, mure yu api nucebugo majuucoa.

39 To bairo cu cairo:

—Dio ye (quetire camajiquéna cacape
tujuquénare bairona dma. Na catuju majipere
jouw acé yu cdapd. Apera maca, “Dio ye quetire
camajird ja &,” 1 tugoofanucuma. To bairo 1

tugoofiabana cacapea tujuquénare bairona anicda
aninucugarama, caiwi Jesu.

40 To bairo cu cairo apird jicaard fariseo maja
topu cdna ocdo bairo cu caiwa:

—TJa quenare, “Cacape tujuquénare bairona cana
dma, Dio yere camajiquéna aniri,” ¢jdre mu iti? cu
caiwa.

41Jesu maca na cai yuwt:

—~Cacape tujuquénare bairo Dio yere cama-
jiquéna muja cdmata seeto cabai buicuna muja ani-
quetibord. “Caroaro camajird ja a,” caird aniri
cabui pacoord majuu muja d, na cai yuwi Jesu.

10

Elejemplo del corral

1-2Jesu camajare na buionemou, ocdo bairo buio
majiorica wame mena na cai buiowi:

—~Cariapena mujaare yu 1. Nuricard ovejare
cacotei oveja na cdni janiro maca jope na cajani
jaarica jopepu jetore jaumi. Aperd ovejare cajee
rutigard maca cajope manona jdardma. 3Jopere ca-
cotei maca ovejare cacoteire cu pd joumi. To bairo
cu cajdaro oveja cu cawadarijere api majirdma
nare cacoteire. Ovejare cacotei na wamere piimi.
To bairo nare cu capiro apird cére sjanucurdma.
4Nare pibuti adti na jugo adcumi. Cu cawadarijere
api majira cu bero cu uja nutuanama. 5 Apei
na upau Caniquécure, na catuju majiquécure cu
wjaquénama. Cu cawadarijere api majiquénama. To
bairinoo cabooro cu ruti batecoanama, caiwi Jesu.

6 Fariseo maja atie buio majiorica wame mena
cu cabuiorijere to bairo iga imi cal majiquéma.

Jestis, el buen pastor

7 Na caapi majiquéto tujus ocOo bairo na
calnemowl] Jesu tunu:

—Cariapena mujaare yu I: Yuna oveja na cajdari
jopere bairona clcu yu 4. To bairl yu jugori
camaja Dio tupu ad majigarama. 89 To bairi
yure caapi nucubugordre na yu netoogu rooro na
catamuoboriquere. Nare yu cotegu. Caroaro yu
mena anicOagardma. Caroa na caboorije na yu
joocda anigu. Oveja nare cacotei caroa ta cnopure
nare cu cajugo buti adtore bairona caroaro na yu
jugo anigu yure caapiujardre. Aperd yu jugoye
cdatdna, caroord maca ovejare jee rutiri majare
bairona cafupa, itorique mena cabuiora aniri. To
bairi oveja maca na cawadarijere api majiquetiri
nare cagjaquéjupa.

10°Ovejare jee rutiri maja nare jee ruti, jia re-
gardma. Yu maca caticfa aninucuriquere na jou
acé yu cabaiwua. To bairi caroaro majuu na ani
warifiuunucucOato 1i yu caapé ati yepapure.

11°Qvejare caroaro cacoteire bairo clcua yu a.
Caroaro cacotei cua yard ovejare apel yai lica nare
cu caugagaro tujuu nare matabojau, cu cabuti adto
cu macare cu jia ugaboumi caroou. 12 Apei maca
ovejare cacotebojau, cacotei majuu mee maca
cu cacotebojarique wapa jetore tugoofiaumi. To
bairi yai cu cdat0 tujuu to bairona na re nuco,
ata ruti adcumi. Cu yard majuu na caniquéto

maca to bairo dcemi. To bairo ca caruti aato
bero yai maca ati, ovejare na fie, na acuo re bate

peocdaumi. 13 Ovejare cacotebojau nare cacotei
majuu aniquetiri to bairo na tuju ujaquécami. Cu

yard majuu na caniquéto maca cu cawapatarije
jeto tugoofiaumi.

14-15°Yua ovejare caroaro cacote majiire bairona
yu &, oveja upaure bairona. Yu Pacu yure majimi.
Yu quena cére yu maji. To bairona yu quena yu
yara yure caapiwjardre na yu maji. Ovejare cacotei
Cu yard ovejare nare cu catuju majirore bairona
yu quena yure caapiusjardre na yu tuju maji. Na
quena yure majima. Na anicda aninucuatoiina yu
bai yajibojagu. 16 Apera judio maja aniquetibana
quena yu yard dma na quena. Na quenare yu tupu
na yu jee neogu. Na quena yu cabuiorijere api
nucubugogardma. Nipetird yure canucubugora jica
poa macanana anigardma. Yuna ovejare cacoteire
bairona jicauna cdcu yu anigu.

17’Camajare na yu cabai yajibojapere 1i, yure
maimi yu Pacu. 18 Jicau maca cu majuuna yure
jla majiquécami. Yw majuuna yu carotiro yure
jlagardma. Yure na cajiaro yu roti maji. Yure na
cajiarije cAnibato quena yu tunu cati maji. Yu Pacu
to bairona yure cati rotiwi, caiwi Jesu.

19 Judio maja to bairo cu cairo apira ricati jeto
catugoofiawd. 20 Jicaard ocOo bairo caiwa:

—¢Nope Ird céire muja apiti? Cameca ami. Cawati
cugou dcumi, caiwd.

21 Aperd maca:

—Cawati cugou maca to bairo buioquetiboumi.
Cawati cugou cacape tujuquécure cu catujuro ati
majiquécumi, caiwd.

Los judios rechazan a Jesus

22-23 Pyue cdno judio maja tiramupu macana Dio

wiire ati peora na catugoofari rumu boje rumu

cdmu. Ti boje rumu na cati pau Jesu cdadmi
Dio wiipu. 24 Dio wiipure ad, Salomon ya arua
cawamecutops jda, cu canetogari pau judio maja
upara care carupa beto ca amojore nuca ejari, ocdo
bairo cu cai jenifiawa:

—TJare Ttou mu aticdabapa mua. ;{Noo cOopu majuu
cariape jare mu buiouati? Dio cu cajooricuna mu
cdmata cariapena jare buioya, cu caiwa.

25To bairo cu na cairo ocdo bairo na caiwi Jesu:

—Mere mujaare yu buiotugabapu. Yure muja
api nucubugoquépu. Yu Pacu cu carotiro mena yu
catie jugori Dio cu cajooricu yu Clniere mujaare yu
ifioo. 26 Cu carotiro mena yu cati ifioorije to cénibato
quena yure muja api nucubugoquée. Yu yara ani-
quetibana yure muja api nucubugoquée, na caiwi
Jesu. 27 —Yu yard maca yure api nucubugoma,
oveja nare cacotei cu cawadarijere na caapi ma-
jirore bairona. Yu yardre na yu tuju maji. Yure api
nucubugori yure ujama. 28 To cdnacd rumu caticOa
dnajere na yu joo nare. To bairi yajiquetigarama.
Caroaro na yu cugo. Yu mena Cdnare yu ema
majiquetigardma aperd maca. 29 Yu Pacu nare yu
cajoowl. C&a nipetird netoro catutuaw dmi. To
bairi aperd maca yus Pacu cu cacugorire cu ema
majiquetigardma. 30 Yu, yu Pacu mena jicauna ja a.

31 To bairo cu cairo apird judio maja &ta rupaa
mena cu care jiagawd. 32 To bairo na cdtigaro tujuu
ocOo bairo na caiwi Jesu:

—Yu Pacu cu cati majirije mena caroare capee
mujaare yu cati ifloows. ¢Di wamere yu cataje wapa
yure muja re jiagati? na caiwi Jesu.

33Na maca Jesure cu caiwa:

—~Caroaro mu cdtaje wapa mure ja jiaquéna.
Diore rooro mu cairije wapa mure ja jiaga. Mua
camajocu anibacue quena Diore bairo mu aniga.
Tie wapa mure ja jiaga, cu caiwd.

34 To bairo na cairo ocdo bairo na caiwl Jesu
tunu:

—Dio cu carotiriquere ucarica pluri muja
cacugorije ocdo bairo 1 ucarique & “Muja quena
Diore bairona céna muja a.” 35 Mani maji: Dio ye
queti ucarica pliuripa cairijere, “To bairo caitorije
4,” Imajifia maa. Dio ye queti caapi nucubugorare,
“Muja quena Diore bairona cdna muja 4,” na
caifiupi. 36 Dio ati yepapure yure joogu yu cabejewd.
¢Nope Ird que muja maca, “Dio Macuyu d,” yu cairije
jugori, “Diore rooro caii mu &,” yure muja iti? 37 Yu
Pacu yure cu carotiro mena yu catiquépata yure api
nucubugoqueticafia. 38 Cu carotiro mena yu cato
maca yu cati ifioorijere tugoofia nucubugoya, yure
nucubugoquetibana quena. Tiere muja catugoofa
nucubugoata yu Pacu yu mena cu Caniere muja
majigard. To bairi yu quena jicauna yu Paca mena
yu Caniere muja majigara, caiwi Jesu.

39 To bairo cu cal buiorijere apiri presopu cu
cane adgabama tunu. Cu maca nare caruticoami.

40 Cabero Jesu Jordan i nugoapw capefia adcoami.
Topure Juan cabautisari majocu cu cabautisanu-
curicaropu catuanucawi. 41 Capdard cu tu ejard
ocdo bairo cu caiwd yua:

—~Cariapena caifiupi Juan cabautisari majocu
anire buio jugoyeyei. Juan apeye unie ati
iflooquetibace quena Jesu cu cabaipere cariape
cabuio jugoyeyeyupi.

42 Topu Jesu cu cdno camaja capdard cu caapi
nucubugowa.

11

Muerte de Lazaro

1 Jesu Jordadn i nugoapu cu cdnitoye Ldsaro
cawamecucu Ce ya maca Betaniapwu riaw cajupi.
Cu jugoco jda romiri Maria, Marta na quena ti
macapu cdfiupa. 2 Cda Mariana cdmo Jesure cu
raporipu cajuti fiuurijere pio peo, co poa fiapo mena
catu cojerico. 3 Lasaro seeto cu cariaro tujurd cu
jugoco jda romiri aperdre Jesure cu cabuio roti
jooyupa:

—UYpau, mu mena macacue mu camaii seeto ri-
ami, cal jooyupa.

4To bairo tie quetire apii ocdo bairo caiwi Jesu:

—Cu riaye tamuo, riacoagumi baii pua. Baibacu
quena catigumi. To bairo cu cabairije jugori Dio
Cu catutuarijere ifioorique anigaro. Yu Dio Macu
quenare, “Catutuas majuu ami,” yu Igardma, yu
catiere tujura.

> Na camaiwi Jesu Martare, co baio Mariare,
Léasaro quenare. 6 Na maibace quena nemoona
cdadquémi, tie quetire apibaca quena. Puga rumu
catuanemowi topuna. 7 Cabero ja caiwl:

—]Jita Judeaps tunu.

8 0cdo bairo cu ja caiwu ja maca:

—UYpau, cdnu to macana judio maja @ta rupaari
mena mure care jiagabama. {Mure na cajiagarije to
cdnibato quena topua mu tunu adgati tunu? Jesure ja
caiwu.

9To bairo cu ja cairo:

—To cédnacd rumuna doce hora jeto buju. To
bairi cabujurops umurecopu aatefiard muja
puga ta roca cumuquéna. HYmurecopw cabujuro
maca to bairo muja aa maji, flaquénana. Ocdo
bairo a: Dio cu cabooro muja cato rooro muja
tamuoquetigard. 10 Canaitiarops muja cdadpata
roque nemoo cabauquétie jugori muja puga ta
roca cumucoabord. To bairona Dio cu cabooquéto
muja capata to bairona rooro muja tamuogara, ja
caiwi Jesu.

11 Cabero ocdo bairo ja cainemowt:

—Mani mena macacu Lasaro canicoajupu. To
bairi cu yu yopiou adgu, caiwi Jesu.

12'To bairo cu cairo ocdo bairo cu ja caiwu:

—UYpau, cu cacaniata fiuubwjaro. Cu cacaniro
bero jiacd fiuugumi.

13 Jesu, “Lésaro canicoajups,” 1i, bai yajicoa-
jups 1i, caiwl. Ja maca, canlrlque majuure ja
catugoofiabapu. 14 To bairo cu jd caapi majiquéto
cariape ja cai buiowi Jesu:

—Lasaro bai yajicoajupu. 15 Topa mani caniquéto
fuubuja. Yu warifiuubuja caroaro muja cabaipere
ii. To bairo cu cabai yajirije jugori netobujaro yure
muja nucubugogara. Jita, Lasaro dnacu cu CAnopure
mani adparo.

16 Tomas, caséruaricu na cali ocdo bairo ja caiwi:

—]Jita, Jesure cu na cajiaro, mani quenare na jiato
ird mani adparo.

Jests es laresurrecciony la vida

17 Jesu Lasaro ya macapu ejau céire na cayaari-
quere caqueti apiwi. Care na cayaaricaro bero
bapari cdnacd rumu canetocoajupe. 18 Ldsaro



SAN JUAN 11:19 Ixi SAN JUAN 11:28

ya maca Betania Jerusalén tuaclna cdmu. Itia
kilémetro ape kilometro recomaca co yoaro cams.
19 To bairi Jerusalén macana capdard Marta,
Mariare na tugoofia ocabutiato ird, na tupu cdajupa.
20 To bairi Marta Jesu cu caejaro queti apio cére
caboca ejaw6. Maria maca wiipuna catuacdafiupo.
21 Marta Jesu tupu ejao ocOo bairo cu caiwd:

—UYpau, atope mu cdmata yu bai bai yajiqueti-
boricumi. 22 Cu cabai yajirique to cénibato quena,
“Dio nipetiro céire mu cajenirijere joumi,” yu 1
maji, caiw0.

23To bairo co cairo:

—Ma bai tunu catigumi, co caiwi Jesu.

4 —Mere yu maji, ca caiwd Jesure. —Tunu
catigumi atl yepa capetiro cabai yajiricard nipe-
tird na catunu catiri paupy, caiwo0.

25To bairo co cairo:

—~Catiriquere cajou yu a. Cabai yajiricardpu
quenare na catunu catiou yu a. Yure canucubugora
cabai yajiricard anibana quena catigardma tunu.
26 Yucu cacatird yure canucubugora capetiqueti
yeri mena anicdagardma. To bairo yu cairo ;mu api
nucubugoti? co caiwi Jesu.

27Co maca cu caiwd tunu: _
—UYpau, mure yu api nucebugo. Dio cu ca-

jooricuna Cristona, Dio Macuna mua a. Muna
tiramupus macana, “Jicau atigami,” na cairicuna mu
a, caiwO.

Jesus llora junto al sepulcro de Ldzaro

28 Marta Jesu mena wada peniri bero co baio
Mariare capio admo. Aperd na caapiquétopu ocdo
bairo co cal buioyupo:

—Mani Ypau ejatugawi. Mere mure macami.

29 To bairo co cairo apio cu tupu yoaro mee
cdajupd. 30 Jesu macapure caejaquémi mai. Marta
céire co cabocarica paupuna canicGawi. 31 Maria co
ya wiipu clnaco patowdacaro co cabuti adto tujurd
judio maja co tupu co caocabutiora atdna co casja
adjupard. “Co bai @naca maja opepwu otio adco
acomo,” cal tugoofafiupara.

32 Maria Jesu tupu ejao camubia roca cumu
ejaw0, cu rupori tupu. Mubia roca cumu ejari ocoo
bairo cu caiwd:

—UYpau, atops mu cdmata yu bai bai yajiqueti-
boricumi.

33Jesu to bairo co cai otiro tujuu, céire cauja atana
quena na caotiro tujuu seeto tugoofarique pai, na
cabopacoo tujuwi. 34 Bopacoo tujuri ocdo bairo na
cal jenifiawi:

—¢Noopu Ca muja yaari? na caiwi Jesu.

Namaca:

—TJit4, mani tujuto, cu caiwa.

35 Topu na mena adcu Jesu quena caotiwi.

36 Cu caotiro tujurd jicaard judio maja ocdo bairo
caiwa:

—~Carina. Seeto ca camaii anibatacumi.

37 Aperd maca ocdo bairo caiwa:

—¢Ani cacape tujuquécure canetooricu Lasarore
cu cabai yajiquéto cu ati majiboyupari?

Resurreccion de Ldzaro
38Jesu seeto bopaca tugoofiari Ladsaro maja opepu
cdaami. Cu maja ope #éta toti cAmu. Ti toti jope &ta
cui mena biarica toti cAmu.
39To bairi ti ope tupu ejau:
—WHta cuire ne weya, na caiwi Jesu.
To bairo cu cairo:

—WYpau, unicoatacumi. Bapari cdnaca rumu neto-
coapa careja cactirocaricaro bero, Jesure cu caiw0
Marta.

40 —Mure yu buiobapu. Yure mu canucubugoata
Dio cu catutuarijere mu tujugo, mu yu ibaps, CO
caiwi Jesu.

41 To bairo cu cairo apira ti totire capd woowa.
Jesu umurecoore tuju mugori, Diore oc6o bairo cu
caiwl: .

—~Caacw, yu cajeniejere mu apitugawsa. Nuu ma-
juucda. 42Yu maji yure mu caapicda aninucurijere.
Ati majare caroaro na yu catibojaparo jugoye, “Dio
cu cajooricuna ami,” yure na I nucubugoato ii to
bairo mu yu jeni.

43 To bairo Diore jeniri bero seeto awajarique
mena ocoo bairo caiwi:

—iLasaro, buti aja! caiwi Jesu.

44 To bairo Jesu cu cairona cabai yajiricu cabuti
ami cu maja opepure. Ca wamori, cu rapori jutii
mena durericu cadmi. Ca rupoa quena jutii ajero
mena na caumarica cadmu. To bairi Jesu ocdo bairo
na caiwi:

—Care muja cadurerica ajerire Owari ca ruu
jooya.

Conspiracion para prender a Jesus
(Mt26.1-5; Mr 14.1-2; Lc 22.1-2)

45 Capdard judio maja Mariare catujurd atdna
Jesure cu canucubugowd. “Dio cu cajooricuna
dmi Jesu,” cu cal nucubugowd to bairo Lasarore
cu catunu catioriquere tujuri. 46 Aperd maca
cire canucubugoquéna aniri fariseo majare
cawadajard adma. 47 To bairi fariseo maja

sacerdote maja upard mena canefiapoyupard.
Nefiapori ocOo bairo caame Tfiupara:

—¢Dope bairo mani anaati? Jesu maca capee
majuu caroa wameri ati ifiou dami. 48 Care mani
cacamotaquépata nipetira cére canucabugora ani-
gardma. To bairi Roma macana upara na polisiare
joogardma. Na joori mani ya macaps cani wii Dio
wiire roca roti joogardma. Mani ya maca, nipetir-
ije mani caniecutie quenare re roti joogarama.

4 To bairi jicau na mena macaca Caifd
cawamecucu ti cumare sacerdote maja upau
cafupi. To bairi cu maca ocdo bairo na caifiupu:

—Muja majiqueti majuucda. >0 Mani yara nipe-
tird mani ya maca macanare Roma macana na
cajlaro rooro majuu mani ya maca baiboro. To
bairi jicau jeto nare cu cajia ecooro maca fiuugaro.
To bairinipetird ye wapa cabai yajibojaus anigumi.

51 Caifd cu majuu tugoofiari to bairo caifiupu. Ti
cuma sacerdote maja upau Cu Canie jugori Diona
to bairo cu catugoofiaro cajupi. To bairi, judio ma-
jare Jesu na bai yajibojagumi 1i, to bairo caifiupu
Caifa. 52 Jesu judio maja cdna jeto meere cabai
yajibojayupi. Dio punaa céna nipetirdre ati yepa
nipetiropure cani baterd nipetird jica poa ca punaa
na amaro 1i, na cabai yajibojayupi Jesu. 33 To bairo
na canefiapo wadapeniri rumuna, “;Dope bairo
atiri Jesure mani jiabocuti?” caame wadapeni
juglyupara yua.

54 To bairi Jesu céire na cajiagarijere majiri
judio maja na catujuropu caadteflaquémi. To bairi
Judeapure buti, jicamaca Efrain cawamecuti maca

cayucut mani maca canopure caaami. Ti macapwu ja

mena cu buerd mena catuawi., ) i
55> Mere petoacd cargjaws judio maja na boje

rumu pascua na cairi rumu caejaparo. Camaja
capdard Jerusal@pu cdadjupa ti boje rumu jugoye
caroorije na cdtajere na carerije ifioogard. 56 Ti
macapu dnaa Jesure cu tujugard camacafiupard. Dio
Wiipa dnaa caame 1 jenifiafiupara:

—¢Muja  catugoofiaata boje rumu cino cu
atigabauti?

7 Fariseo maja, sacerdote maja uparad ocdo
bairo caifiupard camajare:

—Jesu topu Aafupu cairijere queti apird jare
buioya, cairotiyupara. Presopu cére ja joogara ird,
to bairo carotiyupara.

12

Una mujer unge a Jests
(Mt 26.6-13; Mr 14.3-9)

1 Seis rumuri pascua boje rumu cdni paro
jugoye Jesu Efrain cawamecutopu cdnacu Betania
cawamecuti macapu cdadmi, Lasarore ca catunu
catiorica macapure. 2 Topu cu caejaro cu caboje
ugapere caquenoo yuubojawa. Marta jare
caugarique peobojao cdmo. Topw cldna mena
Ldasaro quena Jesu mena cauga ruiwi. 3 Ja caugari
pau Maria cajuti fiuurije cawapa pacarije Jesu ture
caneamd. Neati, cu ruporire capio peowd. Cabero
co poa hiapo mena catu cojewd. To bairo co cato ti
wii nipetiro cajuti fluu peticoapu.

4 To bairo co céto tujua Judas Iscariote, Jesu
cu cabueli, caberopu cére cajiagardre cawadajdpau
ocOo bairo caiwl:

> —¢Nope To atie cajuti Ruurijere aperdre mu
nuni wapataqueti? Tiere nuni wapatao jica
cuma paarique wapa c6o mu wapataborico. Tie
niyerure cabopacarare na mu jooborico.

6 Cabopacardre na mai tujuquetibaca quena to
bairo caiwi. Niyerure cajee ruti paii aniri caiwi
Judas Iscariote. Cé&a ja niyerure cacotebojau cami.
To bairi ja niyeru jarica poaps cdniere cajee ru-
ticGanucufiupi. 7 Jesu ocdo bairo cu caiwi yua:

—Co catigari wame co aparo. Yure na cayaa
rocapere tugoofiari to bairo damo. 8 Cabopacarare
na joori nare muja atinemonucu anicOGagard. Yu
macare caberops muja atinemo majiquetigara.
Atopu muja mena cdnicda aninucupas mee yu .
Cabopacard maca muja mena cdnicda aninucu-
para dma, caiwi Jesu Judare.

Conspiracion contra Ldzaro

9 Judio maja capdard caqueti apiyupa Jesu
Betaniapu cu cdniere yua. To bairi Jesure cu
tujugard caejawd. Ldasaro cu catunu catioricu
quenare cu tujugara caejawa. 10-11 Jesu Ldsarore
cu catunu catiorique tujurd sacerdote maja upara
na carotirique catinucubatana Jesu macare cu
caapizjawd capdard. Aperd maca cabooquéma
Jesure. To bairi judio maja ricati jeto catugoofiawa.
To bairo Jesu macare na caapiwjaro tujurd
sacerdote maja upara Lasaro quenare cu cajiagawa,
Jesure na cajiagarore bairona.

Jests entra en Jerusalén
(Mt21.1-11; Mr 11.1-11; L¢ 19.28-40)
12Pascua judio maja boje rumu cano yua camaja
capdard Jerusalépure caejawd. Na caejaricaro

bero maca rumu maca Jesu boje rumu tuju acé cu
caatipere caqueti apiyupa. 13 Tiere queti apiri bo
plure pajure jee, ciare cabocara adjupa. Cu bocara
adna ocOo bairo cai awaja nutuama:

—iDio cafiuu netouw dmi! Cu cajoorica quenare
caroa cdre to dmaro. jCuna dmi mani yau Israel
macana Ypau! cai awajawa.

14 Jesu burrore cu tujuu ca bui capeja admi. To
bairo acu Dio ye queti ucarica pliuripa cabuiorore
bairona cami Jesu. Sacaria tirumupu macacu Dio
ye quetire buiori majocu ocdo bairo cai ucayupi:
15 Mujaa Sién cawamecuti maca macana uwiquet-

icbana. Tujuya, muja Ypau burro bui peja
nutuatimi, cal ucayupi Sacaria.

16]3 cu buerd nemoo atie na caucariquere, “Jesu
cu cabaiperena cai ucayupa,” ja cal majiquépu.
Cabero umurecoopu cu catunu adato bero ja ca-
majiwe yua. “Dio ye queti ucarica pliuripa to
cairicarore bairona cariapena cabaiwu Jesure,” ja
cai majiwu.

17 Lasarore na cayaa rocaricupure Jesu cére
ce tunu catioriquere catwjuricard aperdre na
cabuioyupa. “Lasaro na cayaa rocaricu cu canibato
quena cu catunu catioyupi Jesu, cu anacure pi
buujori,” na cai buionucufiupa. 18 To bairi ti wame
Jesu cu cati ifiooriquere caqueti apiricara aniri ca
caboca tujura ajupa. 19Fariseo maja maca to bairo
na cato tujurd na majuu ocdo bairo caame ifiupara:

—Tujuya mujaa to bairo cabairijere. Camaja cu
mena jeto ad peticoapa. Dope bairo na mani ati
mata majiquéna.

Unos griegos buscan a Jesus

20 Jerusalépu pascua boje rumu cdno Diore
canucubugord canefaporicard watoapu jicaard
griego maja quena caejawad. 21 Naa Jesure
cu tujugard Felipe tupu caejawd. Felipe maca
Betsaida Galilea yepapu cdni maca macacu cami.
To bairi:

—TJesure ja tujuga, caiwa Felipere griego maja.

22 To bairo na cairo Felipe Andrére cu cabuiou
aami. Cabero na pugardpuna Jesu tups ad, cu cal
buiowad. 23 “Griego maja mu tujugard ejama,” na
cairo apii oc6o bairo caiwi Jesu:

—Petoacd ruja yu camaja tupu Dio cu cajooricu
aniri bai yajiri bero yu catunu cati wamu aaparo.
24 Cariapena muja yu 1. Mani caotebori apeare
mani caotequéto to bairona tuacoda tia jetona. Ti
apeare jitaps mani caotero puticoato. Caputiro
bero ti ape dnato boacoato. To caboarije to canibato
quena bucua, tia netobujaro capee ricacuto. To
bairo cabairijere bairona yu bail yaji, bai yajiri
bero yu catunu catirije jugori Dio punaa capaara
anigardma. 25 Ati yepa macajere camai netord una
maca caticba aninucuquetigardma. Ati yepa maca-
jere camaiquéna maca smurecoopu catica aninu-
cugardma. 26 Yu carotirijere catigard yu catore bairo
na ati ujaato. Yu mena macana anigardma yu cani
paupure. Yu carotirijere cati nucubugorare caroa
majuure na joogumi yu Pacu, caiwi Jesu.

Jesus anuncia su muerte
270cdo bairo caiwi Jesu:
—Yucuaca seeto yu tugoofarique pai. ¢Dope bairo
Diore cu yu1jeniati? “Caacu, yu capopiye tamuope
to baiqueticOato. Yure netoofia,” Diore yu Iquée.



SAN JUAN 12:28 Ixix SAN JUAN 12:35

Tierena popiye tamuo yaji aca yu cdapé ati yepaps.
28 Caacu, mu catutuarijere ifioofia, caiwi Jesu, Diore
jeniri.

To bairo cu cairo bero jicau umurecoopu cu
cawadarijere ja caapiwu. OcOo bairo caiwl:

—Yu catutuarijere mere yu ati ifioonucuws. Yu
ifloonemogu tunu, caiwi Dio umurecoopu wadas.

29Jicaard umurecoopu cawadarijere apira:

—Bupo bujuwi, caiwd. Aperd maca:

—Dio tu macacu apeye unie Jesure cua buiowi,
caiwa.

30Jesu maca ocOo bairo na caiwi:

—Yure api rotii mee wadawi. Muja macare
na apiato Ii wadawi. 31 Yucwacdna Dio ati
yepa macanare na bejegumi cére caapi
nucubugoquénare, na regu. To bairi yuceacd ati
yepa macana upau Satandre ca roca buugumi Dio.
32 Yucupu yure na catu mugoro nipetira yu yara
Cdnipard yu mena macana na amaro 1i to bairo yu
atiga, caiwi Jesu.

33To bairoT1i yucu t€orica paipu yu papua tu mugo
jlagardma 1i, caiwi Jesu. 34 Camaja tiere apird oc8o
bairo caiwa:

—Dio ye queti ucarica plurips jre na cabue
efioro ocdo bairo ja caapiwsa: Dio cu cabejericu
Cristo caticda aninucugumi, irique ja caapiws. {Mu
maca nope Ii camaja tupu Dio cu cajooricure yu tu
mugo jlagardma, mu iti? ¢Nimaca cu dti camaja tupu
Dio cu cajooricu? cu cal jenifiawd.

350cdo bairo na caiwi Jesu:

—Yua ati yepa macanare cajia bujubojaure
bairo cica yu 4. Yoaroacd mee muja mena yu
anige. To bairi atopa yu cl@no yu cabuiorijere

apiuwjaya. To bairo muja caapiusjaro majifia mano
canaitiaropu c@nare bairo rooro muja baiquetigara.
Yure caapiwjaquéna canaitiaropu cdnare bairona
baima. “Noopu adna ja baiti,” T majiquéema. 36 Yu
maca mujaare cajia bujubojaure bairo cabaii yu 4,
muja mena dca. Muja tupu yu clno yure apiujaya.
To bairi muja quena aperare cajia bujubojarare
bairona muja anigara muja quena, yu ye quetire
na buiord, caiwi Jesu.

To bairije 1 buio yaparou Jesu na cayaji weo-
coami yua.

Por qué los judios no creian en Jests

37]Jesu capee wameri cu cati ifloobato quena judio
maja cu caapisjaquéma. 38 Céire na caapiswjaquéto
tirumupue macace Isala cu caucarica wamere
bairona cabaiwu. Ocdo bairo caucayayupi Isaia:

Jicau mdcana ja cabuiorijere apivjaquéema. Mani
Bpau Dio cu cati ifloorije tujubana quena
apiwjaquéema.

39 To bairi Isaia cu cairica wamere bairona Jesure

caapiwjaqueti majuucdawd. Isaia ocdo bairo cau-

cayupi ape wame tunu:

40 Dio ye quetire cabuiord na cabuiorijere ca-
maja na caapi majiquéto na cajupi Dio. To
bairi caroaro cu catiere tujubana quena tuju
majiquetigardma. Api puo majiquetibana
aplu]aquetlgarama To bairi, “Caroorlje ja
catajere jd majirioya,” Diore 1 majiqueti-
gardma, caifiupi Isaia.

41 Jsaja ti wamere buiou cai ucayayupi. Cu
majuuna Jesu cu catutuarijere, cu caaji baterijere

catwjuyayupli cu anacu. Tiere twjuri to bairona
caucayayupi.

42 Judio maja capdara Jesure, “Dio cu cajooricu
dcumi,” cu cal tugoofia nucubugowd baird pua.
Jicaard na upard quena to bairona cal tugoofia
nucubugowa. To bairo cére tugoofia nucubugobana
quena cal buio baujaquéma, fariseo majare
uwibana. Nefiapo buerica wiipa jd cldno ja
buurema ird cal baujaquéma. 43 Dio caroaro
nare cu cail tujuro netoro cabooyupa camaja to
bairo caroaro nare na cal tujupe macare.

Las palabras de Jesus juzgardn a la gente

44 Jesu nipetird na apiato ii tutuaro wadari na
cai buiowt:

—Yure caapiwjard yu jeto meere apiwjama.
Yu Pacu, yure cajoorice quenare apiujard dama.
45 Yure camajird yure cajoorica quenare majima.
46 Cajla bujubojaure bairona clcu yu cdapé ati
yepapu. Yure caapiwjard canaitiaropure cénare
bairo na aniqueticOato 1i yu cdapd. Nare yu
cabuiorijere api majigardma. Caroaro caapi
majird anigarama. 47 Yu cabuiorijere apibana
quena tiere catiquéna cabui pacoord anigardma. To
bairo na cabaibato quena na yu popiyeyequetigs.
Ati yepa macanare na popiyeyei acé mee yu
cabaiwu. Nare netoou acé yu capé. 48 Yure
cabooquéna, yu cabuiorijere catigaquéna Dio
cu capopiyeyepard anitugama. Yu cabuiorije
na caapiwjaquétie jugorli na popiyeyegumi Dio
ati umurecoo capetiropure. 4% Yu majuuna yu
cabuiogaro yu buioquée. Yu Pacuy, yure cajooricu,
“To bairo1buioya,” yure cu calrotiro ya buionucu.

50 Yu maji, yu Pacu cu carotirijere caapiujard
caticda aninucugardma. To bairi yure cu cabuio
rotiricarore bairona camajare na yu buio, caiwi
Jesu.

13

Jests lava los pies de sus discipulos

1 Judio maja boje rumu pascua caniparo jugoye
maca remu cafiupe yua. Jesu camajitugawil ati
yepapu Cdnacu cu Pacu tupu cu cdadpere. Ati yepapu
cdna cére caapiujara seeto majuu ja camai ne-
tocOa aninucuwi. To bairi jire ca camai netori-
jere ifiow ce majuuna manire cabai yajibojawi.
24 To bairi Simon Iscariote macu, Judas Iscariote,
“Jesure cafiepardre cu yu wadajigu,” cal tugoofia
tugayupi, cu yeripure Satand cu carotiro. Jesu Dio
tupu cdatdcu aniri camajitugawi topu cu Pacu tupu
cu catunu adpere. Nipetirije cati majirije cu Pacu
céire cu cajoorique quenare camajitagawi. To bairi
ja cauga ruiri pas Jesu wamunuca, cu jutiro cabul
macatore catu we cliwl. Tu we ct, juti ajero cajia
tuwi wéanucuri paups. °Jia tu yaparo ocore carupa
bapapure capio jawi. Tie oco mena ji ruporire
cacoje jugowl. Cojeriberojutiajeromena catu coje
caroowl.

6 Simén Pedro ruporire cu cacojegari pau Pedro
maca ocdo bairo cu caiwi Jesure:

—Yu Ypay, ya roquere yu ruporire cacojepas mu
aniquée.

7Jesu ocdo bairo cu caiwi Pedrore:

—Yucuacd yu cdatiere mu tugoofla majiquée.
Caberopu mu majigu.

8 Pedro cu caiwi Jesure:

—Yua, yu ruporire mu yu coje rotiqueti maju-
ucoOa.

Jesu cu caiwi Pedrore tunu:

—Yu cacojequépata yu mena macacs Ima ani ma-
jiquetigy, cu caiwi Jesu.

9Simoén Pedro cu caiwi Jesure:

—To roquere yu rupori cojei yu wamori, yu
rapoa quenare cojeya.

10Jesu maca ocdo bairo cu caiwi tunu:

—Ujari bero mani ujanemoquéna. Ujari bero
petoacd adna mani rupori jeto ugueri tuarique
dno. To bairi mani rupori jetore tu cojerique ano.
Muja yeri casgueri manare bairona musja anicoa.
To bairo cabaird anibana quena jicas muja mena
macacu Cu yeri casgueri paiire bairo ami, caiwl
Jesu.

11 Jesu care cafiepardre cawadajdpaure cama-
jitugawi. Cu tuju majiri, “Muja mena macacu jicau
cu yeri caugueri paiire bairo dmi,” 1i, caiwi Jesu.

12 J& ruporire coje yaparou cu jutiro ca catu
wericarore jafia, cajawo te caejanumuwi tunu.
Ejanumu, ocdo bairo ja caiwi:

—¢Muja majiti to bairo mujaare yu cati ifiooro?
13 Ja& Ypau, jare camajiou, yure muja inucu. To
bairona yu 8 muja cairore bairona. 14 To bairi
yu, muja Ypau, mujaare camajion anibaca quena
muja ruporire yu cojews. To bairi muja quena
ame CO]erl paabojari ma]are bairona ame at1b0Ja
aninucufia. 15 To bairo yu cdtore bairo na dparo Ti
to bairona mujaa yu apé. Muja quena to bairona
dja. 16 Cariapena mujaare yu buio. Jicau maca
paa coteri majocy, “Yu upaw netoro cacu yu a,”

1 majiquéemi. Jicauw cu cajoorick quena cére ca-
jooricu netoro aniquéemi. 17 To bairije mujaare
yu cai buiorijere api majiri tiere muja catinucuata
caroaro cani warifiuurd muja anigara.

18 Muja nipetirdpure buiou mee yu 1. Yu
cabejericardre yu maji. Dio ye queti ucarica
pluripu cairicarore bairona baigaro. Ocdo bairo
cal ucayupa: “Yu mena cauga ruii anibacu quena
yure catuju punijinii ami” 19 Mujaare buio
jugoyeyei yu 1. To bairi yu cairicarore bairona
cabairo tujurd cariapena, “Dio cu cajoorice dmi,”
yure muja 1 nucubugogara yua. 20 Cariapena
mujaare yu 1. Yu cajoord na cabuiorijere caapi
nucubugord yu quenare api nucubugord dama. Yure
caapl nucubugord maca yuare cajoorice quenare
api nucubugord dama, caiwi Jesu.

Jesus anuncia que Judas lo traicionard
(Mt 26.20-25; Mr 14.17-21; Lc 22.21-23)

21 To bairo iri bero Jesu seeto catugoofiarique
paiwi. Tugoofarique pai, caroaro ja cai buiowt:

—~Cariapena mujaare yua 1. Jicaw muja mena
macacu yure catujuteerdre yure na wadajagumi,
yure na fieato 1i, caiwl.

22 To bairo cu cairo apird, ¢ni macare to bairo
manire cu ibauti? 1ird, ja caame tujuws, “Anina
dcumi,” T majiquetibana. 23 Yu, Jesu cu camai
majus cu tuna yu caruiwa. 24 To bairi Simo6n Pedro
ca wamori mena cati buiowi, Jesure ¢fiamu maju-
ure mu iti? cu jenifiafia, yure 1i. 25 To bairi Jesu
tuaca pua tuari céire yu cajenifiawu:

—UYpau, ¢ni majuure mu iti?

26 Ocdo bairo yu caiwi Jesu:



SAN JUAN 13:27 Ixxv SAN JUAN 13:35

—Pan cuire yojeri yu cajouna anigemi. To
bairoiri bero Simén macu Judas Iscariotere cayoje
joowi. 27 To bairo cu cayoje joori pauna Judas
yeripu cajdawi Satana yua. To bairo cu cajdaro
majiri Jesu cu caiwl:

—Mau cdtigarijere yoaro mee aja.

28 Ja nipetira topu cauga ruird, nope ii to bairo
cu Timi, ja cal majiquépu. 29 Jicaard ocdo bairo ja
cail tugoofiawu: Judas niyeru poare cacotei ca cano
Jesu apeye uniere boje rumu macajere wapaye
rotii Timi, 0 cabopacoorare niyeru na joo rotii Iimi,
ja cai tugoofiawu. 30 To bairi Judas Jesu cu cayoje
joori cuire ne ugari bero ja tupu cnacu cabuticoa
admi. Ca cabuti aati pau Namipu cAmu mere.

Elnuevo mandamiento

31Judas cu cabuti adto bero ocdo bairo ja caiwi
Jesu:

—Yucuaca camaja tupu Dio cu cajooricu yu catu-
tuarije ifioorique anigaro. Dio cu catutuarije quena
yu jugori ifioorique anigaro. 32 Dio cu catutu-
arijere yu caifiooro yu Pacu quena yws catutuar-
ijere ifioogumi. Nemoona atigami. 33 Yu yara
yoaroacd mee muja mena yu ani tejags. Yure
muja macagara. Cajugoyepw judio majare na yu
caleparore bairona mujaare yucsacd yu 1 tunu:
Yu cdadparopure muja aa majiquetigara. 34 To

bairi cawama wame Dio cu carotiri wame ocdo
bairi wame mujaare yu cli: Mujaare yu camairore

bairona ame maifia muja quena. 35 Muja caame
mairo tujurd aperd nipetird, “Jesu yara dnama,”
muja I majigarama, caiwi Jesu.

Jestis anuncia que Pedro le negarad
(Mt 26.31-35; Mr 14.27-31; L¢ 22.31-34)
_ 36Tobairo cu cairo Sim6n Pedro octo bairo cu cal
jenifiawi Jesure:
—UYpau, ¢noopu mu adcuati?
Jesu maca cu caiwi Pedrore:
—Yucuacd yu cdadparopure mu aa majiquée.
Caberopu mu adgu.

37 Pedro cu calwi tunu: .
—UYpau, ¢nope Ti mu mena nemoona yus ad ma-

jiqueticuti? Mure yu caapiujarije jugori yure na
cajlagabato quena mu menana yu aagu.

38 To bairo cu cairo Jesu cu caiwi:

—“Jesure yu caapiujarije jugori yare na
cajiagabato quena cu mena yu tuags,” (mu
1 tugoofati? Cariapena mu yu 1.  Abocu cu
cawadaparo jugoye itiani, “Jesure ca yu majiquée,”
na mu itogu, uwibacu, cu caiwi Jesu.

14

Jesus, el camino al Padre

10c0o bairo ja cainemowd Jesu:

—Mujaa seeto majuu yure tugoofiarique paiquet-
icOafia. Diore tugoofia nucubugoya. To bairi yu
quenare tugoofla nucubugoya. 2 Yu Pacu tupu muja
cdnipa wiiri capee 4. To camamata mujaare yu
buioborica. Ani majuucoa. To bairi muja canipa
paurire quenoo yuu adcs yu da. 3 Muja cénipa
paurire quenooboja yaparori bero mujaare yu jei
atigu. Topu muja quena yu Canopure yu mena meja
anicda aninucugara. 4 Yu cdadtopure muja majira.
Dope bairo topu ejarique to anicuti muja 1 majira,
caiwi Jesu.

> —Ypau, cu caiwl Tomds, —mu cdadtopure ja
majiquée. ¢Dope bairo majuu ja ad majibocuti mu
Cdadtopure ejagara?

6Jesu cu caiwi:

—Yuna yu & camaja yu Pacu tupw na caejaro
Cacu. Yu jugori jeto yu Pacu tupu ejarique a. Cari-
ape macajere yu buio. Caticba aninucuriquere
cajou yu a. Yure canucubugord jeto yu Pacu tupu
ejagardma. 7 Yure majird yu Pacu quenare muja
majigard. Yucua mena mere cére muja majituga.
Mere cére catgjucda aninucura muja a, caiwi Jesu.

8 Felipe Jesure cu caiwl:

—UYpau, mu Pacure jare ifioofia. Cére tujurd to
cOona ja ani warifiuugard, cu caiwi Felipe.

9Jesu cu caiwi tunu:

—Felipe, muja mena yoaro yu Cims. ¢Yure muja
tuju majiquéeti mai? Noa yure catujurd yu Pacu
quenare twjuma. ¢Nope Ii, mu Pacure ji ifioofia,
yure mu iti? 10 Yu, yu Pacu mena pugara anibana
quena jicauna ja a. ¢Tiere muja majiquéeti? Yu
cabuiorijere yu majuuna yu buioquée. Yu Pacu
yupure cdce maca cuna cu caboorije dami yu jugori.
1Yy, yu Paca mena pugard anibana quena jicauna
ja caniere yu cal buiorijere api nucubugoya. Tiere
apl nucubugoquéna maca yu catie macare tuju
nucubugoya. 12 Cariapena mujaare yu 1. Yure
caapi nucubugorad una yu catiere bairona atigardma
na quena. Yu catie netoro atigardma. Yu Pacu
tupu yu cdad jugoyecuto maca to bairo atigardma.
13 Nipetirije yu jugori yu wame mena Diore muja
cajeniro mujaare yu atibojage. Yu jugori yu Pacu
cu catutuarijere na majiato Ii to bairo mujaare yu

atibojagu. 14Noo nipetirije yu jugori ya wame mena
Diore muja cajeniro mujaare yu atibojagu.

Jesus promete enviar el Espiritu Santo

15 ’Yure muja canucubugoata yu carotirijere
muja atigard. 1617 Yu Pacure muja yu jenibojagy,
Espmtu Santore na jooya 1i. Cu maca muja
atinemori, muja catugoofia tutuaro atigumi Espiritu
Santo. To bairi muja mena anicda aninucugumi.
Espiritu Santo cariape mujaare majiogami.
Aperd ati yepa macana yure caapigjaquéna cére
majiquéema. To bairi cére cugoquetigardma
naa. Muja maca cére muja majigard. Muyja
mena anigemi. Mujaapure anicda aninucugsami.
18 Mujaare yu adweoqueticdage. Muja mena anigu
yu atigu tunu. 19 Caberoacd yure caapiujaquéna
yure tajunemoquetigardma yua. Muja maca yure
muja tujugard. Cacaticda aninucuu yu a. To bairi
muja quena muja caticda aninucugara. 20 Yu Pacu
cu Espiritu Santore joogumi mujaare. To bairo
mujaare Cu Cajooro caroaro musja majigara yu
Pacu mena jicauna ja caniere. To bairi yu mena
muja cdnie quenare muja majigard. Muja mena
yu cdnie quenare caroaro muja majigara. 21 Nii yu
carotirijere majii, tiere caapiujas Gica cariapena
yure camaii dmi. Ywre camaii ticure ca maigumi
yu Pacu. Yu quena cére yu maigu. To bairi yu
caniecutiere cu yu majiogu to bairo cariapena yure
camaii ticure, caiwi Jesu.

22Juda cawamecucu, Iscariote mee ocdo bairo cu
caiwi Jesure:



SAN JUAN 14:23 Ixxix SAN JUAN 14:29

—WYpau, (dope bairo ace mu céniecutiere jare mu
majiouati, ati yepa macana mure caapisjagaquéna
macare na ma]loquecana?

23 0cdo bairo cu cal yuwi Jesu:

—Yure canucubugord &naa yu cabuiorijere
muja apiwjagard. To bairi muja maigemi yu
Pacu. Ja pugardpuna muja mena ja anicOagara.
24 Yure canucubugoquéna maca yu cabuiorijere
apiwjaquéema. Mujaare yu cabuiorije yu ye me a.
Yu Pacu yure cajooricu yure cu cabuio rotirique
maca a.

25’Muja mena dcu mai atie nipetirijere mujaare
yu buio. 26 Yu Pacure yu cajeniro maca Espiritu
Santore joogumi mujaare. To bairi Espiritu Santo
mujaare atinemogumi. Muja catugoofia tutuaro
muja atigemi. Nipetirije mujaare majiogumi.
Nipetirije mujaare yu cabuiorique quenare muja
catugoofia buga majiro muja atigami.

27°Yucuacd adcu yu da. To cBona caroaro tugoofia
yerijd ani warifiuurique mujaare to @maro. Mujaare
yu jJOO muja catugoofa yerijd warifiuucda anipere.
Tiere jou ati yepa macana Diore camajiquéna na
cati aniere bairo mee mujaare yu joo. To bairi,
“Adcu yu da,” yu cairijere apira jutiriti tugoofarique
paiqueticdafia. 28 “Yu Pacu tupu adcu yu da,” yu cairo
mere muja apitugawsa. “Cabero muja mena anigu
yu atiga tunu,” yu cairo quenare muja apitugaws.
Yu Pacue yu netoro cdca dmi. To bairi yu ne-
toro cacu tupw, yu Pacu tupu yu cdadtie quetire
apird cawarifiupard muja anibapa. Caroaro yure
maja canucubugoata muja warifiuubord cu tupu yu
Caadtiere tugoofari. 29 Mujaare yu buio jugoyeyewu
mere. To bairi mujaare yu cabuio jugoyeyerique

cOo to cabairo twjurd, “Cariapena caifiupi,” yure
muja I nucubugogara. 30 Ati yepa macana yure
caapiwjaquénare carotii, Satana atore atitugami.
To bairi yoaro mujaare yu buionemoquetigu. Yure
caroti majii aniqueti majuucdami Satana, ati yepa
macajere roti majibacu quena. 3! Yu Pacu yure
cu cati rotiriquere yu atiga. To bairo yu cdto ati
yepa macana yu Pacure cu yu canucubugorijere
majigarama, ja cai buiowi Jesu. To bairo 1 buio
yaparos:

—Wamunucafia. Jita, mani adparo, ja caiwi Jesu.

15

Laplanta de uvay sus ramas
1Jesu jare buio majio, oc6o bairo caiwi tunu:
—Yu jica wu uje wure bairona yu a. Yu

Pacu ti wure cacoteire bairo cdca ami. 2 Yure
caap1 nucubugonucurd ti wu rupunre bairona

dma. Yje wure caotericu carica mani rupurire
pajure recdaumi. Ape rupuri caricacuti rupuri
macare capee to rica cutinemoato 1i pajure
rugoboumi. To bairo cu catore bairona yure caapi
nucubugo quetinucurdre na regumi Dio. Yure
caapi nucubugord macare netobujaro caroare na
aparo 1i caroorije na catinucurijere na rebojagumi
Dio. 3 Yu cabuiorijere caapi nucubugord aniri
caroorije muja catinucurijere Dio cu camajirio
bojaricardpu muja anituga. 4 Muja menapu yu
cdnicOa aninucurore bairona muja quena ys mena
anicOa aninucufia. Yje wu carups jetona ricacuti
majiquée tie majuuna. Carupa wupsre caputirica
rupw jeto ricacuti maji. Ti rupu cabairore bairona

yu menaps muja caniquépata caroare muja ati
majiquetibora.

5°To bairi uje wure bairona cécu yu 8. Muja
maca caruapurire bairo cdna muja 4. T1 wupure
carupuri caricacutore bairona caroare atinucuma
ya& mena macana cdnicba aninucurd. Yu mena
muja cdnicOa aniquépata caroare muja ati maji-
quetibord. 6 Yu mena canicda aninucuquéna pa-
jure rerica rupurire bairona dma. Ti rupurire jee,
perops joe rerique dno. Tiere bairona yua mena

macana caniqueticda aninucurdre na regumi Dio
peropure yua.

7’Yu mena macana muja cdnicla aninucuata
yu cabuiorijere majiritiquénana Diore muja
caboorijere cu jeniya. Tiere muja cajeniro
tiere muja atibojagumi Dio. 8 Apera camaja
quena capee caroare muja cdto tujurd Diore api
nucubugogardma. “Cariapena Jesu yard, Jesu
cu cabuericard dma,” muja I tuju majigardma. 9 Yu
Pacu yure cu camairore bairona ya quena mujaare
ya mai. To bairi mujaare y« camairore bairona
muja quena ame mairi anicéa aninucufia. 10 Yu
Pacu cu carotirijere cacu yu cdno yure maimi. Muja
quena yu carotirijere caticda aninucurd muja
cdmata yu camaira muja anicOagara.

11°Tiere mujaare yu buio, yu cani warifiuurore
bairo na quena na ani warifiuato ii. To bairi muja
ani warifiuu netogara. 12 Yu carotirije ocdo bairo
d: Ame maifia, mujaare yu camairore bairona.
13Jicau cu yardre mai netori na bai yajibojaboumi.
Ape wame mani yarare mairica wame netoro cani
wame maa. 14 Yu carotirijere cdna muja cdmata yu

mena macana majuu muja anigard. 15 “Yure ca-
paabojard muja 8,” mujaare yuiquée. Cu paabojari
maja na upau Cu Catiere majiquénama. Yu mena
macana majuu cdna muja d. To bairi mujaare yu
buio peocbawu yu Pacu yure cu cairique nipetirije.
16 Muja majuuna, “Ca mena macana ja anigara,”
yure muja calquépu. Yu maca, yu mena macana
anigaramaii, mujaare yu cabejewu. Capee caroare
na aparo 1i, mujaare yu cabejewu. Caroaro muja
catie to capetiquetiparore bairo Ii, mujaare yu
cabejews. To bairi yu jugori, ya wame mena noo
muja caboorije Diore muja cajeniro muja joogarmi.
17 Ame maifia mujaa. Ti wame a mujaare yu cati
rotiri wame.

Elmundo odia a Jesusy a los suyos

18 "Ati yepa macana yure caapisjaquéna
maca mujaare na catuejuteero yure na catujutee
jugoriquere tugoofiafia. 19 Ati yepa macana yure
caapiwjaquéna muja cidmata na mena macanare
nare na camairore bairona muja maibordma
muja quenare. Mujaare yu cabejewu na mena
canibatanare. To bairi ati yepa macana majuu mee
muja a. To bairi mujaare tujuteema. 20 Tugoofiafia
mepu mujaare yu caiejere. Jicam maca paa coteri
majocy, “Yu upau netoro cacu yu a,” 1 majiquéemi.
To bairi rooro yure cana muja quenare to bairona
rooro datigardma.  Yu cabuiorijere caapiujara
maca muja quenare apivjagardma. 21 Yu yard
muja d. To bairi yure caapiujaquéna maca rooro
mujaare atigardma, ati yepapu yure cajooricure
camajiquéna aniri.

22°Ati yepapure nare yu cabuiou ejaquépata bui
pacooquetiboradma. Yucuacare cabui pacoord dma,
yu cabuiorijere caapigaquéna aniri. “Cabuil pa-
cooquéna ja a,” 1 majiquéema. 23 Yure catujuteera
yu Pacu quenare tujuteema. 24 Jicau maca apei cu
cati ifilooquetajere capee caroare yu cati ifioobapu.
Yu cdti iflooquépata cabui pacoord aniquetiborama.
Yu cdti ifiooriquere catujuwd. Tiere tujubana quéna
yure catujuteewd. Yu Pacu quenare cu catujuteewa.
25 Tiramups macana na caucaricarore bairona
bai. To bairi Dio ye queti ucarica pliurips to cairore
bairona bai. Ocdo bairo I: “Ne wapa mano majuu
yure catujuteewa.”

26 *Espiritu Santo, cariape cai buiou mujaare
atinemow atigumi. Yu Pacu cu carotiro mena cu
yu joogu. To bairi Espiritu Santo muja tupu aca
cariape yu cniere buiogumi. 27 Muja quena yu
cdniere muja buiogard aperdre. Nemoopuna yu
mena muja canitugaws. To bairi muja quena yu
caniere muja buiogara apera quenare.

16

1 ’Yure muja caaplu]an]e wapa apera rooro
mujaare popiyeyegardma Iriquere  mujaare
ya buiows mere. Yu cabuiorijere muja
camajiritiquetiparore bairo 1i, to bairo mujaare
yu 1 buiows. 2Judio maja na canefiapo buenucuri
wiirips muja cdno mujaare re buugardma apera.
Noo mujaare na cajia rerops, “Dio cu booro jiard
ja &a,” 1 tugoofiagardma. 3 Yu Pacure camajiquéna
aniri, ya quenare camajiquéna aniri to bairo muja
atigarama. 4 Tiere mujaare buio jugoyeyei yu da. To

bairo cabairo tujurd, “To bairona jare cai buiowi
Jesu,” muja 1 tugoofiagard.

Lo que hace el Espiritu Santo

’Nemoopure muja mena acu atiere mujaare yu
cal buioquépu. 5-6 Yucuacd mujaare yu buio. Yure
cajooricu tupu adcu yu da. To bairo mujaare yu
cairo apibana quena, “¢Noops mu adcu aati?” yure
mujaijenifiaquée. Muja tugoofiarique paibuja paro.
7 Cariapena mujaare yu . Mujaare fuubujagaro
mujaare yu cdadweoro bero. Aati bero Espiritu
Santore mujaare yu joogu. Yu cdadquépata mujaare
catinemou, muja mena canipau atiquetiboumi. 8 Ca
acapu ati yepa macanare, “Caroord ja i,” na
cal tugoofia majiparore bairo nare buiogumi.
Apeye caroa cdnie macare buiogumi. To bairi
Dio ati yepa macanare caroorije na cataje
wapa nare cu capopiyeyepere na majiogumi
Espiritu Santo. 9 Yure caapisjaquéna na céno
maca to bairo na I majioguemi na capopiye
tamuopere. 10 Yu Pacu tupu yu cdadto bero yure
muja tejunemoquetigard. To bairo yu cdadbato
quena Espiritu Santo yure wajoagumi, ce maca
ati yepapu anige. To bairi ce maca cariape
atajere na ifloogumi ati yepa macanare. 11 Ati
yepa macana Diore caapiwjaquénare carotii,
Satand mere Dio cu capopiyeyepau anitugami.
To bairi Diore caapisjaquéna Satana cu carotird
dma. To bairi Dio popiyeyegumi na quenare.
12 Capee mujaare yu cabuiope anibapa. Yucuacd
muja apl majiquetibord. To bairi yu buioquée.
13 Cariapena cai buiou Espiritu Santo ejaupu
caroaro nipetiro cariape cdaniere buiogumi.

Nipetiro cu cabuiorije cariape majuu cénie .
Cu majuuna iquetigami. Dio cu cabuio rotirona
cu caapiriquere buiogumi. Caberopu cabaipe
quenare mujaare buio jugoyeyegumi. 14 “Jesu
cafiue majuu ami,” yure muja cal majiparore
bairo muja buiogumi. Yu clniere cére yu cabuio
rotirijere muja buiogumi. 15 Nipetiro yu Pacu cu
cdnie yu ye 8. To bairi Espiritu Santo mujaare yu
cénie quetire buiogumi yua.

La tristeza se cambiard en alegria

1617 ’Petoaca bero yure muja
tujunemoquetigard. Cabero yure muja tujugara
tunu. Yu Pacu tupu yu cdadtie jugori to bairo
baigaro.

To bairo cu cairo apird jicaard ja mena macana
ocdo bairo caame Twa:

—¢Dope bairo igu cu Ibauti to bairo 1i? 18 “Petoaca
bero,” cu cairije ;dope bairo igu cu icuti? ¢Nee
uniere buiou cu icuti? ja T majiquée, caame iwa.

19Jesu to bairo na caame irijere majiri ocdo bairo
na caiwl:

—“Petoacd bero yure muja tujunemoquetigara.
Cabero yure muja tujugarﬁ tunu,” mujaare yu
calrijere, jame jenifiard muja aati? 20 Cariapena
mujaare yu buio: Seeto majuu oti, muja
tugoofarique paigard. Ati yepa macana yure
caapisjaquéna maca warifiuugardma. Seeto muja
catugoofiarique pairicaro bero muja warifiuurique
cuti wajoagard. 21 Jicao uta paco macu cutigopu
seeto wijio tugoofiaomo. Cu cabuiaro bero co
cawijioriquere tugooflaquécomo. Co macu cu
cabuiarije macare tugoofia warifiuvomo. 22 To

bairo co cabairore bairona muja quena popiye
majuu muja tugooharique pai yucuacdre. Cabero
mujaare yu tuju atigu tunu. To bairo yu catunu tuju
ejaro tujurd muja warifiuu netogard. Cani warifiuu
netord aniri aperd maca muja catugoofiarique
pairo ati majiquetigarama yua.

23 To bairo ani warifluucdari muja caapi ma-
]lquet1ere yure mu]a jenifiaquetigara yua. Caria-
pena mujaare yu 1. N1pet1r1]e yu carotiro mena,
y& wame mena muja cajeniro yu Pace mujaare
joogumi. 24 Yu carotiro mena, yu wame mena
Diore cu muja jeniquetinucu mai. Yucuaca jeniya
yua. To bairo muja cajeniro muja joogumi Dio.
Mujaare cu cajooro muja warifiuu netocdagara.

Jesucristo, vencedor del mundo

25 Yucupuna buio majiorica wameri mena
mujaare buiow yu da. Caberopure buio majiorica
wameri mena mujaare yua buionemoquetigs.
Cariape to cairore bairona yu Pacu ye quetire yu
buiocdagu. 26 Espiritu Santo cu caejaro bero yu
carotiro mena, ya wame mena yua Pacure muja
jenigard. To bairi yu majuuna yu Pacure mujaare
yu cajenibojape aniquetigaro yua. 27 Yu Pacu Dio
maimi mujaare. OcOo bairo 8. Yure muja mai.
To bairi, “Dio tupu cdatdcuna ami,” yure muja 1
nucubugo. To bairo yure muja cai nucubugoro
Dio maimi mujaare. 28 Yu Pacu mena cdnacu ati
yepapure yu cdapd. Topu cdatdcu aniri, yucuaca
atopure cdnacu yu Pacu tupu yu tunu adgu tunu.

29 To bairo cu calro apird ce buerd maca ocdo
bairo cére ja caiwa:



SAN JUAN 16:30 Ixxxvii SAN JUAN 17:3

—Yucueacd buio majiorica wame mena mu
buioquée. Cariapena mu buiocda. 30 Yucuacg,
“Nipetirijere camajii mu &,” ja 1 maji. Noo
jd cajenifagarijere mu majituga mere, ja
cajenifiaquétona. To bairi, “Dio tupu cdatacu dmi,”
mure ja I nucubugo.

. 31-32To bairo ja cairo apii ocdo bairo ja caiwi Jesu
unu:

—To bairo yure cal nucubugord anibana quena

petoacd bero noo muja cabooro muja ruti ad bate-
gard. Yure muja adweocoagard. Jicawna yu tuags.
Jicauna yu c@nibato quena, yu Paca yu mena ami.
33 Yu jugori patowdcaricaro mano, uwiricaro mano
mujaare to dmaro. Ati yepapa muja cdno apera yure
caapiwjaquéna maca mujaare popiyeyegarama. To
bairo mujaare na capopiyeyebato quena tugoora
ocabutiya. Ati yepa macana yure caapisjaquénare
na yu canetotugawu mere, ja caiwi Jesu.

17

Jesus ora por sus discipulos

1To bairo iri bero tuju mugo, ocdo bairo cu calwi
Jesu cu Pacu Diore:

—~Caacu, rooro yure na catipe yure mu cactrica
pau ejatuga mere. To bairi mu Macu yu clniere ca-
majare na ifioofia. To bairo na mu cati ifiooro bero
camaja caroaro mure na catugoofia nucubugoro
yu dtigu. 2 Camaja nipetirdre carotipaure yure mu
cacliwua. Nipetira yure mu cajooricardre na caticda
aninucupere na joo rotii to bairo yure mu caciwu.
3To bairi camaja Dio, jicauna cariape cacure caapi
nucubugord, yure mu cajoorice quenare caapi
nucubugora caticba aninucugardma.

4°Ati yepapure acu, camaja, “Caroau ami Dio,”
mure na cairo yu cdpé. Nipetiro yure mu cati
rotiriquere yu cdti peocOawu. 5 Caacu, ati yepa
mu Cdtiparo jugoye mu mena yu CanicOawua mere.
Nemoona mumena caroaro y« cdnicda anieparore
bairona yure aja tunu.

6 ’Ati yepa macana mena canibatanare mu
cabejeyupa yu mena macana Canipardare. Na
tupure cu yu joogu yu Macure 1i, to bairo mu
cdjupa. Mau caniere na yu camajiows. Mu yara
Cdnanare yure mu cajoows. Mu carotirijere cana
cdma. 7 Yucwacd caroaro majima: Nipetirije yu
cati majirije yure mu cajoorique . 8 Nipetiro nare
yu mu cabuio rotiriquere na yu cabuiows. Tiere
na yu cabuioro caapi nucubugowa. Cariapena mu
tupua Clnacu yu Cdatdjere, yure mu cajooriquere
apiuja nucubugoma.

9°Na cabaipere na yu jeniboja mure. Aperd, ati
yepa macana yure caapisjaquénare na yu jenibo-
jaquée. Yure mu cajooricard mu yara adma. To bairi
na yu jeniboja mure. 10 Mu yara céna nipetird yu
quenare yu yard dma. Ya yara cdna quena mu yara
dma. Na jugori aperd quena, “Caroau dmi Jesu,”
yure I nucubugoma.

11°Ati yepapure yu tuaquetigu. Yu cabuera jeto
tuagarama. Yuwa mu tupuw adcu yu aa. Caacwy,
caroas majuu aniri mu catutuarije mena caroaro
na coteya yuare mu cajooricardre. To bairo mu
cato jicauna mani cénore bairona jicaro mena ani-
gardma. 12 Ati yepapu acu, yure mu cajooricara
mena dce mu catutuarije yare mu cajoorique
mena nare yu cacotenucuws. To bairi jicau maca

yure yaji weoquémi. Jicau jeto cajugoyepuna yu
mena canibataca cayajipas dmi. Mu cairicarore
bairona cu jetona yure yaji weomi. To bairo
cu cayajl weoro Dio ye queti ucarica pluripu
tirsmups macana na cai ucaricarore bairo caria-
pena bai.

13 ’Yucuacd mu tupu adcu yu da. Ati yepapu
dca mu ye quetire yu cabuionucuwua. Nare
yu cabuionucuws yu yard na cani warifiuu ne-
toparore bairo Ii. 14 Yure mu cabuio rotiriquere
na yu cabuio netonucuws. Tiere ya cabuioro
caapiujard aniri ati yepa macana majuu me dma.
Yu quena ati yepa macacua mee yu 4. To bairi na
quena yure bairona cénicda aninucupara dma. To
bairo ati yepa macana mena ciniquéna na cano
yu cabuiorijere caapiwjaquéna maca na tujuteema.
15 Ati yepapu yure cabooquéna watoapu cdnare
nemoona mu tupu na jee adcuja yu yarare 1i mee
yu 1. Satana caroorije nare cu cati rotigaro na
matabojaya Ii, to bairo yu 1. 16 Ati yepa macacu yu
aniquée ysa. Na quena ati yepa macana majuu
me dma. 17 Mua ye queti cariape macajere na
caapiujaro na aja. To bairo tiere na caapigjaro mu
yara caroard majuu na cano na mu atige. Mu ye
queti caitorije me d. Cariape macaje a. 18 Mu ye
quetire ati yepa macanare yure buio rotii yu mu
cajoows. To bairona yu quena yu buerare ati yepa
macana aperare na buioato 1i, na yu joo. 19 Yu ma-
juuna na ye wapa na yu bai yajibojagu. To bairo
yu cabairo na quena mu ye queti cariape céniere
apiwjari mu yard majuu caroara anigardma.

20 °’Yu buerd jeto meere na jenibojau yu da.

Caberopu na cabuiorijere caapi nucubugopara
quenare na yu jeniboja mure. 21 Jicauna mani
cdnore bairona jicaro mena na amaro 1i, na ys jeni-
boja. Caacu, yu mena mu cinore bairo, yu quena
mu mena yu Cdnore bairo na quena jicaro mena
na amaro. To bairo jicaro mena caroaro na cano
tujurd apera quena ati yepa macana, “Dio cu ca-
jooricuna dmi Jesu,” T nucubugogarama na quena.
22 Caroa majuu caniere yure mu cajooriquere na
yu €ajoo netoww, jicaro mani cdnore bairona na
quena jicaro mena na amaro Ii. 23 Na menapure yu
d. Mu maca yupure mu d. To bairi na quena jicaro
mena anigardma. To bairo na cabairo tuju cOofiari
aperd ati yepa macana quena, “Dio amurecoo
macacu Cu cajooricana dmi Jesu,” 1T majigarama.
“Care caapiujarare na maimi Dio, cu Macure cu
camairore bairona,” 1 majigardma. 24 Ati yepare
atigu jugoyepuna mere yure mu camaiwu. Yure
mail caroa majuu caniere yure mu cajoows. Yure
caapiwjara yure mu cajooricara na quena yu mena
mu tupe na cdadpere yu boo. Caroa majuu yu
Cdniere yure mu cajooriquere na tujuato 1i, mu
tupu na cdadpere yu boo. 25 Caacu, caroa jetore
catinucue mu d. Caroare caca mu cdnibato quena
ati yepa macana mure majiquéema. Mure ya maji
yua. Ati maja yua buerd quena majima yure mu
cajooriquere. 26 To bairi mu céniecutiere nare yu
camajionucuws. Nare yu majio janaquetiga. To
bairona na ys majioc6a aninucugu. Napure yu an-
icOagu. To bairo napure yu cdno caame maird an-
icGa aninucugarama. Yure mu camairore bairona
na quena ame maigardma. To bairi yu quena na
mena yu anica aninucugy, na cai jenibojawi Jesu

cu buerdre cu Pacu Diore yua.

18

Llevan preso a Jesus
(Mt 26.47-56; Mr 14.43-50; Lc 22.47-53)

1 Jesu cu Pacure cu cajeniro bero Jerusalépu
Cdnana jd cdadpu. Adna Cedron cawamecuti ya
riaacdre ja capefia aapu. Ti yaacare pefa, ape
nugoapu Olivo na caoterica yepa camu. Topu
jd caejawu Jesu mena. 2 Judas Jesure catuju
teerdre cafie rotipas quena camajiwi ti pau olivo
oterica yepare. Jesu topu nairoacd jdre cajugo
adteflanucuwi. To bairi caroaro camajiwi Ju-
das. 35 Topu ja cdni pau polisia maja mena cae-
jawi Judas. Aperd Dio wiire cacoterd polisia
quena caejawd Judas mena. Sacerdote maja
upard, fariseo maja na cajooricara cama. Caroaro
cabeju wamooricard cama. To bairi na cajia bu-
juricuri mena cajia buju ejawa. Judas, Jesure
cawadajdrica na mena cami. Jesu camaji tugayupi
cire cabaipere. To bairo majitugabacu quena na
bocau:

—¢Namure muja macati? caiwi.

Oc0o bairo cu cal yuwa:

—TJesu, Nasaré macacure ja maca, caiwa.

Jesu na caiwi tunu:

—Cunayu a.

6Jesu, “Cuna yu a,” cu cairo api acuari, cauwi dui
tunu re cumuwa. 7 To bairo na cabairo:

—c¢Namure muja macati? na cajenifianemowi
Jesu tunu.

—]Jesu, Nasaré macacure ja maca, cére cal yuwa
cére cafierd atdna tunu.

8 To bairo na cairo:

—Mere, “Yuna yu 8,” mujaare yu itugaww, na
caiwi Jesu. —To roquere yure muja camacaata ati
majare yu buerare na buti aa rotiya.

9 Cajugoye Jesu cu cabuiorique cariape to baiato
1i, to bairo caiwl. Oc0o bairo cu cairique camu:
“Yu Pacu yure cu cajooricarire jicau maca yure
yaji weoquémi,” irique cdmu. 10 To bairo tiere cu
cairo Simon Pedro cu jarerica pdire cayo we newi.
Yo we ne, sacerdote maja upaure capaa coteri
majocu Malco cawamecucure cariape nugoa maca
amoorore capa ta fioocda joowi. 11 To bairo cu cato
tujuu 0cOo bairo cu caiwi Jesu Pedrore:

—Mau jarerica pdire quenoo clifia. Yu Pacu cu
capopiye tamuo rotiricarore bairona yu popiye
tamuogu, cua calwl Jesu.

Jesus ante el jefe de los sacerdotes
(Mt 26.57-58; Mr 14.53-54; L¢ 22.54)

12-13 To bairi polisia maja, na upas mena, apera
sacerdote maja upara na cajooricard mena Jesure
cu jia turi, ce canecoama And cawamecucCu ya
wiipu. Caifa mafiicu cAmi céa. Caifdna cdmi sacer-
dote maja upau ti cumare. 14 Caifana cajugoyepure
judio majare: “Jicau jeto romano majare cu cajia
ecooro fiuugaro. To bairi nipetird ye wapa manire
cabai yajibojau anigumi,” calrica cami.

Pedro niega conocer a Jests
(Mt 26.69-70; Mr 14.66-68; Lc 22.55-57)

15 Jesure na cafie adto Simén Pedro, yu quena
nare ja cawja adpu. Sacerdote maja upau yure
catuju majiwi. To bairi cu ya wiire cu cajani jaarica
janiro pupeapure yu cajda adpu. 16 Pedro maca

jopepuna catuanucawi. To bairo cu cabairo tujuu
jope cacoteore jeniri cére yu capijo joows. 17 To
bairi Pedro cu cajdaro co maca cu cajenifiawd:

—:Mua ce mena macacu mee mu ati?

To bairo co cairo:

—Yu aniquée, co caiwi Pedro.

18 Seeto cajoowws. To bairi ti wiire paa coteri
maja polisia maja mena capero riowd. Ti pero
tu cajuma tujunucucdawd. Pedro quena na mena
cajumau aami.

Eljefe de los sacerdotes interroga a Jesus
(Mt 26.59-66; Mr 14.55-64; Lc 22.66-71)

19 Sacerdote maja upau Jesure oc8o bairo cu cai
jenifiawi yua:

—:Di maja una na ati mu cabuerd? ;Ne uniere
nare mu buenucuti? cu cai jenifiawl.

20 To bairo cu cairo ocBo bairo cu caiwi Jesu:

—Nipetird na caapijoropu yu cabuiows judio
maja neflapo buerica wiiripus, Jerusalén maca
wii Dio wiips quenare yus cabuionucuwu. Ya-
jioropu yu cabuioquetinucuwu. 21 ;Nope Ti yure
mu jenifiati? Aperd yure caapiricarare na jenifiafia.
Yu cabuionucuriquere majirdma. To bairi mure
buiogarama, cu caiwi Jesu.

22 To bairo Jesu cu cairo apii jicau polisia Dio
wiire coteri majocu Jesu riyare cu pari ocdo bairo
cu caiwl:

—¢NeereTi to bairo rooro mu yuti sacerdote maja
upaure?

23Jesu maca ocOo bairo cu caiwi:

—Jocuna yu calata yu caltori wame macare 1
buioya. Cariapena yu caibato quena ¢nope 1i yure
mu pati? cu caiwi Jesu polisiare.

24 Cabero Ana Jesure jia turicupure cu cajoowi
sacerdote maja upau Caifd tupure.

Pedro niega otra vez a Jesus
(Mt 26.71-75; Mr 14.69-72; Lc 22.58-62)

25 To bairo cabairi pau Pedro pero tu cajuma
tujunucuwi. Topw cu catujunucuro cu cajenifiawd:

—¢Mua jI mena macace mee mu ati? cu cail
jenifiawa.

To bairo cu na cairo:

—Cu mee yu &, na caiwl.

26 Cabero jicau sacerdote maja upaure capaa
coteri majocu Pedrore cu caiwi tunu:

—Mepu mu yu tujuwu Olivo na caotericaropu cu
mena mu cano, ca caiwl. To bairo cali Pedro cu
amooro cu capa tarica bai cami.

27To bairo cére cu cairo apii Pedro:

—Yu aniquée, cu caitowl tunu.

To bairo cu caitori pasna dboca cawadawi yua.

Jesus delante de Pilato
(Mt27.1-2,11-14; Mr 15.1-5; L¢ 23.1-5)

28 Cabero cabujuparo jugoyeaca Jesu Caifa ya
wiipu Cdnacure cu cane adma romano maja apaw
majuu cu cacllrica cu carotibojaw ya wiipure.
Jesure cafiericard judio maja aniri ti wiipure
cajdaquéma. Romano maja ya wiipure na cajaa
adpata pascua macaje boje uga rotiya manibori-
caro. Caugueri pairdre bairona tuaboricarama.
To bairi Pilato ya wiipure cajdaquéma, judio ma-
jocu aniquéemi ird. 29 Na cajdagaquéto tujuu Pilato

cabuti ami, na mena wadapenigu. Oc6o bairo na
caiwl: _

—c¢Nee unie caroorije cacu dmi ird anire muja
wadajati?

30 Ocdo bairo cu caiwd judio maja maca:

—~Caroorije catiquécu ca cAmata mu tupu cére ja
ne atiquetiboricara.

31To bairo na cairo apii Pilato na caiwi tunu:

—Cu ne adnaja. Muja majuuna muja carotirique
catinucurore bairona cu jenifiari ca popiyeyeya.

To bairo cu cairo judio maja upara ocdo bairo cu
caiwd Pilatore:

—]Jare judio majare ja jia rotiquéema mu yara
upard gobierno maja.

32 To bairi cariapena cabaiwu, “Yucu téorica
pdipa yure tu mugo nuco jiagardma,” Jesu to
jugoyepu jare cu cal buiorica wamere bairona.
33 To bairi Pilato cu ya wiipu jda atiri Jesu quenare
cu cajda rotiwi. Cu jda roti, ocdo bairo cu cal
jenifafupu:

—¢Muna judio maja Ypau mu ati?

34Jesu ocdo bairo cu cai yuyupu Pilatore:

—¢Mu majuu mu catugoofiari wamere yure mu
jenifati? o ¢aperd judio maja mure na buioti que?
cu calfiupu Jesu.

35To bairo cu cairo:

—Judio majocu mee yu d. Yua judio maja muja
cati aniere yu majiquée. Mu ya yepa macana
judio maja, sacerdote maja upara, ;fie unie mu cati
buicuto atops mure na neati? Jesure cu calfiupu
Pilato.

36 To bairo cu cairo Jesu cu caifiupu tunu Pilatore:

—Yua ati yepa macana upau mee yu . Atl yepa
macana spau yu Cdmata judio maja upara yure na
cajlagaro yure caapiujard macana québordma. Yure
na cajlagaro matabojard na québordma. Ati yepa
macana upas mee yu a yua.

37To bairo cu cairo apii Pilato cu caifiupu:

—¢To roquere upas majuu mu ati?

To bairo cu cairo:

—Mau cairore bairona spaw majuuna yu &, cu
caifiupu Jesu Pilatore. —Cariape macajere buiou
acé ati yepapw yu cabuiawua. Nipetird cari-
ape macajere caboord yu cabuiorijere apiwjama,
caifiupw Jesu.

38 To bairo cu cairo:

—¢Dije unie majuu to ati cariape macaje? cu
caifiupu Pilato.

Jestus es sentenciado a muerte
(Mt27.15-31; Mr 15.6-20; Lc¢ 23.13-25)

Pilato to bairo Jesure jenifiari bero judio maja
upard mena wadapenigu cabuti ejawi tunu. Buti
ejaw, ocOo bairo na caiwi:

—~Caroorijere cataca ami, cabui pacouna ami, yu
1 majiquée. 39 Muja cabainucurije ocdo bairo a:
Pascua boje rumu cdno jicau presopu cicure yure
muja buu rotinucu. To bairi Jesure, ¢judio maja
Ypau macare yu cabuuro muja booti?

40 To bairo cu cairo apira seeto awajarique mena
ocdo bairo cu cai awajawa Pilatore:

—~Care buuqueti majuuctafia. Barraba macare
cu buu jooya, cal awajawa. Barraba cajee ruti paii
cami.

1 Camaja, “Barraba macare cua buuya,” na cai
awajaro apii Jesure na cabape rotiwi Pilato. 2 Cu
yard polisia pota beto cu rupoapure capeowa. To
bairi jutiiro cajliabujariro upau cu cajafari yeje
unore cu cajdawa Jesure. 3 Cabero cu tupu ad, ocdo
bairo cu cal epewa:

—iJudio maja Ypau caroa cére to dmaro!

To bairo 1 eperéna cu riyare capanucuwa.

4 Cabero Pilato cu ya wiipu canacu cabuti ejawi
tunu. Buti ejaus, camajare na caiwi:

—Ne unie majuu caroorije cica dmi, cabui pacou
ami, Trica wame yu bugaqueti majuucda. To bairi
muja tupu cu yu pi buti atigu. Muja tuju majigara.

5 To bairi Jesure cu cane buti ejawa. Jesu maca
buti ejau pota beto cére na peorica betore cape-
jawi cu rupoaps. Ypau ya jutiiro polisia maja na
cajdricaro quenare cajafia buti ejawi. Cére na cane
buti ejaro Pilato ocdo bairo na caiwi camajare:

—iTujuya! Anina ami.

6 To bairo céire tujurd sacerdote maja upara,
aperd Dio wii cacoterd polisia maja seeto cai awa-
jawa:

—iYucu téorica paipu céire na papua jiacOato! cu
cal awajawa Pilatore.

Pilato ocBo bairo na caiwi:

—Msuja majuuna yuce téorica pldipw cu papua
jlardja. Ywa, “Caroorije catacua dmi, cabui pacouna
dmi,” ya 1 majiquée, caiwi Pilato.

7Judio maja upard maca cu caiwa:

—Cu majuuna, “Yua Dio Macuna yu d,” ja caiwl.
To bairije caii Tcure cajiape 4. To bairona ati
rotirique 4 jare, caiwa Pilatore.

8 Pilato, “ ‘Dio Macuna yu a,” caiwi,” na cairijere
apii netobujaro cauwiwi yua. 9 To bairi Jesure cu
pijaa, cu cajenifiawi tunu:

—¢Noopu Caatacu mu ati mua?

To bairo cére cu cal jenifiaro Pilatore cu
cayuaquéjupu Jesu.

10 Cu cayuquéto tujuu Pilato cu caifiupu tunu:

—¢Nope 1i yure mu yuquéeti? ¢Mu majiquéeti?
Mure yu cabuugaata mure yu buu maji. Mure yu
cajiarotigaata quenare mure yujiaroti majipolisia
majare.

11 To bairo Pilato cu cairo oco bairo cu caiwi
Jesu:

—Dio to bairo mure cu cati rotiquépata to bairo
yu cabaipere carotii mu aniquetibos. To bairi mu
tupw yure cajoorice mu netoro cabaibui pacou ami.

12'To bairo cu cairo apii Pilato, ¢dope bairo majuu
Jesure yu buugabauti? seeto cai tugoofiawi. To
bairo cu catigaro tujurd judio maja uparad seeto cail
awajawa:

—iCéire mu cabuuata romano maja upaure
caneto nucawrena mu buubosu! Nii, “Yu majuuna
upau yu 4,” cali ica romano maja upaure caneto
nucau dmi. jTo bairi romano maja upaure camaii
mee mu d Jesure mu cabuuata! cal awajawa.

13To bairo na cai awajaro apii Pilato Jesure capi
buti aad rotiwi, ata pdiri na cawe clrica yepaps.
Hebreo ye mena Gabata cawamecupu. Topu Pi-
lato camajare cajenifia bejenucuwi. To bairi topu
caruiwi. 14Jica ramu carsjawu pascua boje ramu
Cdadparo jugoye. Paaribota majuu camu. To
bairi Pilato topu rui, ocfo bairo caiwl judio maja
upardre:



SAN JUAN 19:15 Xcix SAN JUAN 19:21

—Muja Ypaure cu tujuya.

15To bairo cu cairo apird caawajanemowa:

—ijcCéare na jlacOato! jYucu téorica pdipu Cu na
papua jia rocacdato! caiwa.

To bairo na cai awajanemoro apii:

—c¢Muja Ypaurena yucu téorica pdipure na yu
papua jia roticuti? na caiwi Pilato.

To bairo cu cairo sacerdote maja upara ocdo
bairo cu caiwa:

—J& upaujicauna dmi, romano maja epas majuu.

16 To bairo na cairo apii Pilato polisia majare,
“Yucu téorica pdipure cu papua jlardja,” na caiwi.
17 To bairo cu cairo cu canecoama Jesure yua.
Céarena yucu téorica paire cua capuja rotiwa.

La crucifixion
(Mt 27.32-44; Mr 15.21-32; Lc 23.26-43)
To bairi Jesu yucu téorica paire capuja aami rupoa
coro buuro na cairopu aaca. Hebreo ye mena
GOlgota cawamecupu. Ti buuro camajocu rupoa

caboa werica corore bairo cabauws. To bairi ti
paure to bairo cawameyewa. 18 Topu yucu téorica

péipure cu capapua tuwa Jesure. Aperd pugarad
quenare to bairona cama. Jesure na recomacapu
cu canucowa. Jicaure cariape nugoa maca, apeire
cacd nugoa maca canucowd. 19 Pilato Jesu rupoa
bui yucu téorica pdipu cua caucariquere catu rotiwi
polisiare. Oc6o bairo caucayupi: “Jesu, Nasaré
macacu judio maja Ypauw dmi.” 20 Tie ucarique
hebreoye, griego ye mena, latin ye mena ucarique
camu. Jesure na capapuarica pau Jerusalén maca
tuna cdmu. To bairi capdard judio maja tiere
catujuwa. 21 Tie ucariquere tujurd sacerdote maja
upara Pilatore ocdo bairo caifiupara:

—Judio maja Ypau dmi, cai ucaquetipe 4. Ocdo
bairo maca caucape a: “ ‘Judio maja Ypau yu &,
caiwl,” cal ucape 4, caiwa Pilatore.

22'To bairo na cairo:

—Mere yu uca tutugaws. Yu wajoaquécu, na
caiwi Pilato.

23 Cabero bapari cdnacdu polisia maja Jesure
capapuaricard cu ye jutiire cajee neowa. Jee neo,
na cdno coo cajee batewd. Cu jutiiro cabui macato
cae turoya mamu. 24 To bairi polisia maja ocdo
bairo caame Iwa:

—Atore mani wooqueticdard. Mani 1 buga
eperd. ;Namu maca cu 1 bugauati ati yejere? caiwa.

To bairo na cato Dio ye queti ucarica pliuripu
ucarique cariape cabaiwu. Ocdo bairo ucarique
camu: “Yu jutiire caricawowa. Tiere boord cal
buga epewd.” Tie to cairore bairona cdma polisia
maja care.

25 Yucu t€orica pdi Jesure na capapuarica pai
tupure bapari cdnaclo caromia catujunucuwad. Cu
paco, ca mugo, apeo Maria Cleopas numo, Maria
Magdalena, to canacdona topu catwjunucuwa.
26 Jesu cu pacore, yu seeto cu camaii co tu yu
catujunucuro tujuu ocdo bairo co caiwi:

—Caaco, ani mua macu ami.

27 Cabero yure caiwi:

—Tona dmo mu paco, caiwl Jesu. Mu paco ma]u-
ure bairona yu pacore co jugo dfia1i, yu caiwl.

Cabero cOre yu cane adpu yu ya wiips, yu tupu co
anicoato Ti.

Muerte de Jesus
(Mt 27.45-56; Mr 15.33-41; Lc 23.44-49)

28 Jesu cu pacore yure cu cajugo ani rotiro bero,
“Nipetirije Dio yure cu cati rotiriquere yu ati
peocdaws,” cal majiwi Jesu. To bairi Dio ye queti
ucarica pluropu ucarique to bairona baigaro Ti,
ocOo bairo caiwi:

—Yu oco etigacups.

29 Topure wje oco capiyarije cajafiari ra cdmu. To
bairi polisia maja carupa buruare ne atiri caweyoo
newa ti jotupure. Weyoo ne atiri yuca hisopo
cawame cutiipu ti burware duare turi, cafiu mugo
joowa Jesu tupu. 30 To bairo na céto tiere caetifiawl
Jesu. Etifia yaparou:

—Nipetiro yu ati peocda mere, caiwi Jesu.

To bairo i yaparo cu rupoare roca yo, cabai
yajicoami yua.

Un soldado abre con su lanza el costado de Jests

31Jesu cu cabai yajiri paure jica rumu carsjawy
mai pascua boje rumu céniparo jugoye. Ti boje
ramu sdbado judio maja na cayerijari ramu cani
majuuri remu camu. Ti remu clno cabai yajiri-
card yucu téorica pdipu na catujaro cabooquéjupard
judio maja upara. To bairi Pilato tupu aa, cu yara
polisia majare na ficaarire capa pe rotiyupara,
yoaro mee na bai yajiato ird. “Cabero cabai ya-
jiricardpure ne ruio, aperopus na muja jeecoapa,”
caifiupard. 32 To bairi polisia jicau ye fiicaarire capa
pe jugowd. Cabero apel quenare to bairona capa
pe jlawd. 33 Jesu macare mere cabai yajiricupure
catyjuwa. To bairi cu ficaarire capa pequéma.

34 Cabai yajiricu cu canibato quena jicau polisia
Jesu waruure cu dpoa bejuro mena cajarewi. To

bairo cu cato rii, oco mena cabutiwu. 35 Yu maju-
una to bairijere yu catajuwu. Cariapena . Muja
quena Jesu ye quetire api nucabugoya 1i, mujaare
yu1buio ati pliurore ucau. 36 Atie to bairo cabaiwu
Dio ye queti ucarica pliuripa tiramupa macana
na caucaricarore bairona. Oc6o bairo Jesu cu
cabaipere 1 ucarique camu: “Cu Owaa jica Owaro
uno pa pe ecooya manigaro.” 37 Ape wame quena
Dio ye queti ocGo bairo 1 ucarique cdmu: “Na
cacamiyericure tujujogardma.”

38 Jesure na cajarericaro bero José Arimatea
cawamecuti maca macacu Pilatore Jesu rupau
dnatore cajenifiupu. Jesure canucubugou cami
José. Jesure nucubugobacu quena aperadre caibuio-
quémi, judio maja upardre uwibacu. To bairi Pilato,
“Jas, ce ne adcwja,” cu cairo apil Jesu rupausre
cane ruiowi. 39 Nicodemo cajugoye flamipu Jesure
cajenifia ejarica quena capee treinta kilos cajuti
fuurije cajee ajupi. Tie cajuti fuurije mirra, aloes
cawamecutie mena ajurique camu. 40 Na pugard
José, Nicodemo mena juti ajeripure cajuti fiuurijere
pio tu tiri, ti ajeri mena Jesu rupau dnatore cau-
mawad. Judio maja cabai yajiricardre yaard na
catinucurore bairona cdmd. 4! To bairi Jesure
na capapuarica pau tupw jica janiro na caoterica
janiro cdmu. Tijaniro pupeaps jica ope maja ope
@tapure na cawerica ope cdmu, carupa toti yua.
Ti toti cabai yajiricure cafiujo rocaya mani toti
cdmu. 42Muipu cu caroca jda adti pas cAmu mere.
Judio maja na capaa rotiqueta rams Cénipa remu
cdmu. To bairi ti toti cateacd cdno maca Jesu rupau
dnatore ne aa, ti totipure cu cafiujo rocawa.

Laresurreccion de Jesus
(Mt 28.1-10; Mr 16.1-8; Lc 24.1-12)

1Cabero ape semana cani jugori rumu cabujuwu
yua yerijdrica rumu bero cani ramu. Cabujuri pau
jugoye Maria Magdalena Jesu maja opepu catujuo
adjupo. A4, topu eja, ti opere na cabiabata cuiro éta
cuiro aperopu cacufiaro catujuyupo. 2 To bairi ja
tupa caatu tunu ajupo. Yu, Pedro mena ja canopu
atu tunu ejao, ocoo bairo ja cai buiow®o:

—Mani HYpaure aperops ca necoajupa. Noopu cu
ne adna ne adtanama, caiwo.

3 To bairo co cairo apird ja Simo6n Pedro, yu,
céire na carocaricaropu ja catwjura adpu. 4 Topu
adna Pedro netoro yu caatu ocabutiwa. To bairi
cu jugoye yu caejacoapu. S Topu ejau ti totipu
yu camubia tujuwu, jdaquécuna. Topu capejawu
cére na caumarica ajeri jeto. 6 Yu bero maca
Pedro caatu ejawi. Ca&a cariapena cajdacoami. Cu
quena catujuwi tie juti ajerire. 7 Ape ajero Jesu
rupoare na caumarica ajero quena topu capejaws.
Ape ajeri mena caniquépu. Ape paupu tuperica
ajero capejaws. 8 Yu quena cu bero ti totipu yu
cajda adpu. Nipetiro ti ajerire tujuu yu catugoofa
buga nucubugows, “Yu tunu catigus,” Jesu jare cu
cairiquere. 9 Dio ye queti ucarica pluripa Jesu
cabai yajiricupu tunu catigemi cairijere jd caapi
puoquépu. 10 To bairi ti totire tuju yaparori ja ya
wiips ja catunucoaps.

Jesus se aparece a Maria Magdalena
(Mr16.9-11)

11 Maria Magdalena maca ti toti tupuna caoti
tua nucacdawd. Otiona co quena ti totipu camu-
bia tuju joofiupo. 12 To bairo mubia tuju jOobaco
pugara jutii cabotirijere cajafiardre dngel majare
catujuyupo. Jesure na capeobata paupure caruiyu-
pard. Jicau Jesu rupoa clnatopw, apel Cu rupori
cénatopu caruiyupara. 13 To bairo nare co catujuro
ocdo bairo co cal jenifiafiupara:

—¢Nope To mu otiti?

Co maca na caifiupo:

—Yu Ypaure necoajupa. ¢Noopu na ne adjupari?
yuImajiquée.

14To bairo 1, amojore nuca tujuo, Jesure co tuna
Cu catu]anucuro catu]ayupo Maria Magdalena. “Je-
suna dmi,” cai tuju majiquéjupo. 15 To bairi Jesu co
cal jenifiafiups:

—¢Nope To mu otiti? ;Namure macao mu dati?

Na caoterica janirore cacotei dcumi, cal
tugoofiabajupo. To bairi:

—Muna céire cane adtact mu Camata topu yu
cliwy, yu T buioya. Yure mu cal buioro apero maca
céire yu ne adgo, caifiupo Maria.

16 To bairo co cairo:

—iMaria! co caifiupu Jesu.

To bairo cu cairo apio amojore tujuri, ca caifiupo:

—iRaboni! Ti wame hebreo ye mena, “Yure ca-
majiow,” Igaro 1.

177esu co caifiupu yua:

—Yure ruuya. Yu Pacu tupu yu wamu adquépu
mai. Yu buerd céniepardre na buioja. Ocdo bairo
iwi, na1buioya: “Caa cu Pacu tupu, ‘Adcu yu da,” Twi.
‘Céa yu Pacy, muja Paca quena @mi Dio,” Twi,” naifia,
Cco calfiupu Jesu.

18To bairo cu cairo apio Maria Magdalena ja tupu
cu buerd cdnana tupu cabuio ejawd. Ejao cére co
catujuriquere, core cu cairiquere ja cai buiowd.

Jestus se aparece a los discipulos
(Mt 28.16-20; Mr 16.14-18; Lc 24.36-49)

19To bairo cabairi raumu judio maja na yerijarica
rumu bero maca rumu cdmu mai. Ti ramu canaiori
pau bero ja cu buerd cénana ja canefiapows. Judio
maja upardre uwird caroaro ja cabiacOa jaaps.
Topwja cani pau Jesu ja watoapu cabuia ejanucawi.
Buianuca eja, jare cafiuu rotiwi:

—~Caroaro warifiuurique mujaare to dmaro.

20 To bairo ja i, cére na capapuariquere, céare na
cajarerica paure ja caifioowl ti camiire. Cére tujurd
seeto ja cawarifiuuwu. 21 Cu maca ja cainemowu
tunu:

—~Caroaro warifiuurique mujaare to dmaro. Yu
Pacu yure cu cajooricarore bairona yu quena yu ye
quetire buio rotii mujaare ys joo.

22To bairo 1i, jare puti ped, ocdo bairo ja caiwi:

—Espiritu Santo muja mena cu dmaro. 23 Apera
caroorije na catajere muja camajirioro cabui mana
anigardma. Nare muja camajirioquéto camajiri-
oya mana anigarama, caiwi Jesu.

Tomads ve al Sefior resucitado .
24 Tomdas Jesu buei c@nacu casérwarica na

cainucuu Jesu ja tupu cu cabuia ejanucaro camami.
25 Cabero cu catunu ejaro cére ja caiwu:

—Mani Ypaure ja tujuwy, cu ja calwu.

Tomads maca ocOo bairo ja caiwi:

—Cua  wamori na capapuarique camii
wiere yu catwjuquépata, “Tunu catiyupi,” yu 1

nucubugoquetigu. To bairi cére na cajarerica
camiro wirore yu capafiaquépata muja cairijere yu
nucubugoquetigu. Tiere pafiacOarips, “Cariapena
ima,” mujaare yu I nucubugogu.

26 Jica semana bero Jesu cu cabuia ejanucaro
bero ja canefiapowu tunu. Ti pausre Tomas quena
j@ mena cdmi. Ti wii jope biarica wii cdmu. To
bairo to cédnibato quena Jesu ja watoapu cabuia
ejanucawi. Buia ejari ja cafiuu rotiwi:

—Caroaro warifiuurique mujaare to amaro, caiwl.

27To bairo 1, ocBo bairo caiwi Jesu Tomdre yua:

—Tujuya ys wamorire. Yure na cajarerica
camiro wiro quenare pafafia. “Tunu
catiquécumi,” T nucubugoqueticba baiquéja. Yure
api nucubugoya.

28 To bairo cu cairo apii ocBo bairo cu caiwi
Tomas:

—iJesu, yu Ypau! iMua, Diona mu a! caiwi.

29 Jesu maca ocOo bairo cu caiwi:

—Tomas, yu catunu catiro tujucOaripu yure
mu nhucubugo. Yure tujuquetibana quena
canucubugord macare netobujaro caroaro
warifiuuriquere na joogumi Dio.

Elporqué de este libro

30 Jesu ja catujurona apeye uniere capee cati
ifloowi. Tie nipetirije ati pliuropure yu ucaquée.
31 Nipetirijere ucaquetibacu quena atie jetore yu
uca. Jesu Dio cu cajooricuena dmi, ca Macuna ami,
na 1nucubugoatoli to bairona yu uca. To bairi cére

nucubugord, muja caticda aninucugard ce mena
yua.

21

Jesus se aparece a siete de sus discipulos

1 Cabero Jesu cabuia ejanucawi tunu Tiberia
cawamecutl ra tejaropa. OcOo bairo cabaiww.
2 Topure clna ato cdnacduna ja cdmu. Simon
Pedro, Tomds cas@ruarice na cainucuw, to bairi
Natanael Galilea yepa Cana cawamecuti maca
macacu, apera quena ja pugara Sebedeo punaa ja
cdmu. To bairi aperd pugard Jesu cu cabuericara
cama na quena.

3 Topwu jd cani pas Simon Pedro ocdo bairo ja
caiwl:

—Wai jlau adcu yu da.

—To bairo cu cairo:

—J& quena mu mena ji adgard, ja calwu.

To bairi aa, cumuapu ja caeja jadawu. Eja jaa, ti
Namire ja cawai waja bujucdabapu. ]a cajlaquépu.

4 Cabuju jugori pau cano yua Jesu ti ra tujaropu
cabuianucawi. “Cuna @mi,” ja cal tuju majiquépu.
5To bairi:

—¢Muja jlari? ja caiwl.

—]J& jlaqueti majuucda, ja caiws.

6 To bairo ja cairo apii, ocdo bairo ja caiwi:

—Cariape nugoa maca roca fiuafia muja bapire.
To bairo dna muja jiagara.

To bairi cu cairore bairona ja capé. To bairo ja
cato capdara majuu cajdawa. Capdard majuu na
cajdaro ja bapire ja cane mugo ocabutiquépu. To
bairo cabairo tujua yua Juan, Jesu seeto cu camaii
Pedrore cu yu calwu:

—iMani Ypauna ami!

7'To bairo yu cairo apii Simon Pedro cu jutiire
cajafiawl. Jafiari Jesu tupu adgu caroca fiuawi.

8 Ja maca utabucura tujaro cien metro cGo capa-
jaricara bapire wai capdara cajafiaricure ja cawe
téga pua pa apd yua. 2 Topu pa ejard pero mere
cariorica perore ja catujuwu. Ti peropu jicaw wai
p&o nucorica cAmi. Pan quena jica cdmu. 10 To bairi
ja capa ejaro ocdo bairo ja caiwi Jesu:

—Wai muja cajiaricardre na jee aja.

11'To bairo cu cairo Simoén Pedro cumuapu eja jaa,
waire cawema ami paputiropure. Wai capacara
ciento cincuenta y tres majuu cajdawd. To cdo ma-
juu capdard na cajdabato quena bapi cawooquéps.
12To bairi:

—UYgara ajd, ja caiwi Jesu. To cOopu, Jesuna ami,
ja cal tyju maji peticoapu yua. Mere cu tuju maji
peticBari, “¢Namu mu &ti?” cu jd cal jenifiaquéps.
13 To bairi Jesu pare ja canuwi. Wai quenare ja
canuwi.

14]Jesu cu catunu catiricaro bero pugani ja tupu
cabuia ejanucawl. Yuca mena buia ejau itiani ja
tupu cabuia ejanucawi yua.

Jesus habla con Simon Pedro

1574 caugaro bero ocdo bairo Jonds maca Simon
Pedrore cu cajenifiawi Jesu:

—Simon, ¢atie mu cumua, wai wajarique, mu
yere mu camairo netoro yure mu maiti? cu cail
jenifiawi:

—bYuju, Ypaw, mu maji mure yu camairijere, cu
caiwi Pedro.

To bairo cu cairo ocdo bairo cu caiwi Jesu:

—Baiyupa to roquere yure canucubugordre
caroaro na jugo afia. Ovejare cacugou waibucurd
oveja cawimardacdre cua cacoterore bairona na
jugo ana.

16 Cabero Pedrore cu cajenifianemowi Jesu tunu:

—Simon, ¢yare mu maiti?

—Yuju, muyemai. Mumajimure yu camairijere,
cu caiwi Pedro.

—To roquere yu yardre caroaro na jugo afa, cu
caiwi Jesu tunu.

17 Cabero cu cainemowl tunu Jonas macu Simore:

—Simon, ;yure mua maiti?

Jesu itiani cére cu cajenifiaro apil Pedro seeto
tugoofiarique pairi ocdo bairo cu caiwi Jesure:

—Yu Ypau, nipetirije mu maji. Mua maji mure yu
camairijere.

To bairo cu cairo:

—To roquere yu yardre caroaro na jugo afa, cu
caiwi Jesu tunu. 18 —Cariapena mu yu 1. Cawamau
dcupu mu cabooro jutiirore jafia, n0o mu cdadgaro
cdadteflau mu camu. Cabero cabucu mu clnopu
aperd maca muwamorire mu fiu mugo rotigarama.
To bairo mure fiu mugo rotiri, mu jia turi, mu
Cdadgaqueti paupure mure ne adgardma.

19 Jesu to bairo 1i Pedro dope bairo cu cabai
yajipere 1i caiwi. Cu cabai yajirije jugori camaja
Diore nucubugogarama igu, to bairona caiwi Jesu.

To bairo ti wamere cu iri bero ocdo bairo cu
calnemowl Jesu:

—Yu catinucurijere bairona aticda aninucufia.

Eldiscipulo amado
20 Cabero Pedro tuju tunuobacu na bero yu
cagjaro catwjuwl. Yuna yu cdmu Jesu ca camai
netouna. Yuna to jugoye ja cauga tujari flami, “¢Ni
majuu mure catuju teerdre ca wadajauati?” yu cail
jeniflawu. 21 To bairi Pedro yure tujuu Jesure cu
cajenifiawl:

—UYpau, ani maca ¢dope bairo cu baiati?

22'To bairo cu cairo Jesu cu caiwi Pedrore:

—Nemoona cu cabai yajiata o cabero yu catunu
ati paupure cu cacaticdamata mu camajipa wame
me a. Cumaca cu cabaipa wamere tugoofiaquécuna
yu Catinucurijere bairona aticda aninucufia mua.

23 To bairo Jesu cu cairo apird jicaard ja mena
macana, “Bai yajiquetigemi Juan,” yure cail
tugoofiabama. Jesu maca, “Bai yajiquetigumi,”
yu caiquémi. Ocdo bairo maca caiwl: “Caberopu
yu catunu ati paupuna cu cacaticda anipere yu
cabooata quena ti wamere catugoofiaquetipe 8 mu
macare, caiwi Jesu Pedrore.

24Yu Juan yu 4. Yu catujuriquere yu uca. To bairi
yu caucarique cariapena d, 1 majirique a.

25 Apeye capee a Jesu cu cataje. Yu catugoofiaro cu
cataje cOo yu caucaata capee pliuri majuu ani neto
majuucdaboro.

To cOona a.



cxi

Dio Wadarique
New Testament in Tatuyo
copyright © 2009 Wycliffe Bible Translators, Inc.

Language: Tatuyo

Translation by: Wycliffe Bible Translators, Inc.

Copyright Information

© 2009, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Tatuyo

© 2009, Wycliffe Bible Translators, Inc. All

rights reserved.

This translation is made available to you under the terms of the Creative
Commons Attribution-Noncommercial-No Derivatives license 4.0.

You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-08-06



http://www.wycliffe.org
http://www.ethnologue.org/language/tav
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

cxii

PDF generated using Haiola and XeLaTeX on 11 Nov 2022 from source files
dated 29 Jan 2022
59c2c435-882f-50ed-ac19-cOc3ea5ab3cO



	SAN JUAN

